
ᓯᕗᒧᑦ 
 

ᐱᔾᔪᑎᒋᔭᐅᔪᕐᓕ ᐆᒧᖓ ᓄᑖᙳᕆᐊᕐᓯᒪᔪᒧᑦ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᓇᐃᓈᕐᓯᒪᔪᓂᒃ ᑐᓴᖅᑎᑦᑎᓂᕐᒧᑦ 

ᖃᐅᔨᔭᐅᔾᔪᑎᓂᒃ ᑐᓴᖅᑕᐅᔾᔪᑎᓄᑦ ᐅᕙᓃᑦᑐᓂᒃ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᐃᖃᓗᒃᑑᑦᑎᐊᒥ ᐃᖃᓗᖕᓂᒃ 

ᑮᓇᐅᔭᓕᐅᕋᓱᖕᓂᕐᒧᑦ. ᐅᑯᐊ ᑎᑎᖃᒃ ᐊᑐᕐᑕᐅᖕᒥᔪᑦ ᑐᓴᐅᒪᔭᐅᔭᕆᐊᓕᖕᓂ ᐃᖃᓗᒐᓱᓂᕐᒧᑦ ᐱᓕᕆᐊᖃᖅᑐᑦ ᒥᒃᓵᓄᑦ ᐊᒻᒪ ᐊᐅᓚᑦᑎᓂᖏᓐᓂᒃ ᐅᑯᓄᖓ 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᖅᑲᓇᐃᔭᖅᑎᓄᑦ, ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB), ᐊᖑᓇᓱᒃᑐᓕᕆᔨᒃᑯᑦ 

(HTO), ᐊᕕᒃᑐᕐᓯᒪᓂᒃᑯᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ (RWO), ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᒃᑎᑦ, ᓄᓇᓖᑦ ᐊᒻᒪ ᐊᓯᖏᑦ ᑎᒍᒥᐊᕐᑎᑦ. ᐅᑯᐊ ᑲᑎᑎᕆᓯᒪᔪᑦ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᒪᑯᓂᖓ ᑎᒍᒥᐊᕐᑎᓂᒃ ᑐᓴᐅᒪᓂᕐᓴᓂᒃ ᑐᓴᖅᑎᑦᑎᕙᒡᓗᑎᒃ ᐊᐅᓚᑦᑎᓂᕐᒧᑦ ᐃᓱᒪᓕᐅᕆᓂᕐᒧᑦ, ᐊᒻᒪᓗ 

ᓴᖅᑭᑎᑦᑎᕙᒃᖢᑎᒃ ᑐᑭᓯᑎᑦᑎᓂᕐᒥᒃ “ᒪᓕᒋᐊᓕᖕᓂᒃ” ᐃᖃᓗᓕᕆᓂᖅ ᐊᑐᖃᑦᑕᐃᓐᓇᕈᓐᓇᖁᓪᓗᒍ ᐃᖃᓗᓕᕆᓂᒃᑯᑦ.  

 

ᐅᓇ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᒪᓕᒐᖅᑎᒍᑦ ᐋᖅᑭᒃᓯᒪᙱᒻᒪᑦ ᑕᐃᒪᓕ ᒪᓕᒐᖅᑎᒍᑦ ᑲᒪᒋᔭᐅᒍᑎᒃᓴᖃᙱᑦᑐᖅ. ᐅᓇ 

ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᐋᖅᑭᒋᐊᖅᑕᐅᔪᓐᓇᖅᑐᖅ ᖃᖓᑐᐃᓐᓇᒃᑯᑦ ᐊᒻᒪᓗ ᐊᒃᑐᐃᒍᑎᖃᙱᖢᑎᒃ ᒥᓂᔅᑕᐅᑉ 

ᐱᔪᓐᓇᐅᑎᖏᓐᓂᒃ ᐋᖅᑭᒃᑕᐅᓯᒪᔪᓂᒃ ᐃᖃᓗᓕᕆᓂᕐᒧᑦ ᒪᓕᒐᖅᒥᑦ. ᒥᓂᔅ, ᐊᓯᐅᑎᑦᑎᑦᑕᐃᓕᓂᕐᒧᑦ, ᐅᕝᕙᓘᓐᓃᑦ ᐱᒻᒪᕆᖕᓄᑦ ᐱᔾᔪᑎᓄᑦ, 

ᐋᖅᑭᒋᐊᖅᑎᑦᑎᔪᓐᓇᕐᑐᖅ ᐃᓗᓕᕆᔭᐅᔪᓂᒃ ᐆᓚ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᒪᓕᒡᓗᓂ ᐱᔪᓐᓇᐅᑎᖃᕐᓂᖓ 

ᐅᕘᓈᖓᔪᓂᒃ ᐃᖃᓗᓕᕆᓂᕐᒧᑦ ᒪᓕᒐᖅᒥᑦ.  

 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᑲᒪᒋᔭᖃᕐᑎᓪᓗᒍ ᐊᑐᓕᕐᑎᑦᑎᓂᕐᒥᒃ ᐊᑐᕆᐊᖃᖅᑐᓂᑦ ᐅᕘᓇ ᓄᓇᕗᒥᑦ ᓄᓇᑖᕈᑎᓄᑦ ᐊᖏᕈᑎᓂᒃ, 

ᐅᑯᐊ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᐊᑐᓕᖅᑎᑕᐅᓇᔭᕐᑐᖅ ᒪᓕᒃᓯᒪᓂᒃᑯᑦ ᐊᑐᖅᑕᐅᔭᕆᐊᓕᖕᓂ. ᐅᑯᐊ ᑲᑎᑎᕆᓯᒪᔪᑦ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᒪᓕᖕᓂᙱᑉᐸᑦ ᐊᑐᖅᑕᐅᔭᕆᐊᓕᖕᓄᑦ ᓄᓇᕗᒥᑦ ᓄᓇᑖᕈᑎᓄᑦ ᐊᖏᕈᑎᓂᒃ, ᐅᑯᐅ ᓄᓇᕗᒥᑦ ᓄᓇᑖᕈᑎᓄᑦ 

ᐊᖏᕈᑎᑦ ᒪᓕᒃᑕᐅᓂᕐᓴᐅᓇᔭᕐᑐᑦ ᓈᒻᒪᙱᓕᐅᕈᑎᓄᑦ. 

 

 

ᒌᐳᕆᐊᓪ ᓂᕐᓗᖓᔪᖅ, ᐊᕕᒃᑐᕐᓯᒪᓂᒃᑯᑦ ᑐᑭᒧᐊᖅᑎᑦᑎᔨᒃ, ᐅᑭᐅᕐᑕᖅᑑᑉ ᓄᓇᖓᓂ 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

 

  



 

ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᓇᐃᑦᑐᒃᑯᑦ ᐅᓂᒃᑳᑦ  

ᐊᔾᔨᙳᐊᑦ, ᓇᓗᓇᐃᒃᑯᑎᑦ ᐊᒻᒪ ᐃᓚᒋᐊᕈᑏᑦ ᓇᓗᓇᐃᒃᑯᑎᒋᔭᐅᔪᑦ ᐊᑖᒍᑦ ᐃᒪᐅᑎᑕᐅᔪᑦ ᑕᒪᒃᑭᕐᓯᒪᔪᒥᒃ ᑲᑎᑎᕆᓯᒪᔪᑦ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP).  

 

 

1. ᕿᒥᕐᕈᐊᕐᓂᖅ ᐃᖃᓗᓕᕆᓂᕐᒥᒃ  

 

ᐃᖃᓗᖕᓂ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᖅ ᐅᖃᐅᓯᐅᔪᑦ ᐅᕙᓂ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ 

(IFMP) ᑐᕌᖓᓗᐊᕐᑐᑦ ᐅᕙᓂ ᑮᓕᓂᖅᒥᑦ (Victoria Island), ᐃᖃᓗᒃᑑᑎᐊᑉ ᖃᓂᒋᔭᖓᓃᑦᑐᒥ. ᐃᖃᓗᒃᑑᑦᑎᐊᕐᒥᐅᑕᑦ ᓄᓇᖓ 

ᑮᓕᓂᐅᑉ ᓂᒋᕐᐸᓯᐊᑕ ᓯᒡᔭᖓᓃᑦᑐᖅ ᐅᕙᓂ ᑲᓇᑕᒥ ᐅᑭᐅᕐᑕᖅᑐᖓᑕ ᕿᑭᖅᑕᒐᓚᖏᓐᓂᒃ. ᐃᖃᓗᒃᑑᑦᑎᐊᖅ ᐊᖏᓛᖑᔪᖅ 

ᓄᓇᓕᖕᓂ ᕿᑎᕐᒥᐅᓂᒃ (ᐊᔾᔨᙳᐊᖅ 1). ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖃᑦᑕᕐᑐᑦ ᐃᖃᓗᒃ ᖃᓂᖓᓂᒃ, ᐸᓕᕐᔪᐊᒃ (Surrey), 

ᕼᓗᒃᕕᒃ (Thirty Mile), ᐹᓕᒃ (Lauchlan) ᐊᒻᒪ ᔭᐃᑯ (Jayco) ᑰᖕᓂ (Error! Reference source not found.) ᒪᑯᓂᖓ 

ᑎᓱᕙᓪᓕᐊᔪᓂᒃ (ᐅᐱᙶᒃᑯᑦ) ᐊᒻᒪ ᑕᓯᓕᐅᓕᕌᖓᑕ (ᐅᑭᐅᒃᓵᒃᑯᑦ). ᖃᓄᐃᓕᐅᕐᐸᓪᓕᐊᒍᑎᕕᓃᑦ ᐃᖃᓗᒃᑑᑦᑎᐊᒥ ᐃᖃᓗᒐᓱᖕᓂᕐᒥ 

ᐱᕙᓪᓕᐊᓂᒃᑯᑦ ᓇᓗᓇᐃᕐᑕᐅᓯᒪᑦᑎᐊᖅᑐᑦ ᐅᕙᓂ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP). 

ᖃᖓᑦᑎᐊᓵᖅ ᑮᓇᐅᔭᓕᐅᕋᓱᖕᓂᒃᑯᑦ ᐃᖃᓗᒃᑕᐅᓂᑯᑦ ᓇᓗᓇᐃᖅᑕᐅᓯᒪᔪᑦ ᐃᓚᒍᑕᖅ B ᐅᕙᓂ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ 

ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP). 

 

ᑮᓇᐅᔭᓕᐅᕋᓱᖕᓂᒃᑯᑦ ᐃᖃᓗᒐᓱᖕᓂᖅ, ᐅᕘᖓᓗ ᑐᕌᒐᕆᔭᐅᓗᐊᖅᖢᓂ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ 

ᐸᕐᓇᐅᑎᓄᑦ (IFMP), ᐊᐅᓚᑕᐅᓪᓗᓂ ᓄᓇᓕᖕᓂ ᐃᓄᖕᓂ ᐃᖃᓗᒐᓱᒃᑎᓂ ᐱᓕᕆᖃᑎᖃᕐᓂᒃᑯᑦ ᐊᐅᓚᑕᐅᓂᖓᓂᒃ ᕿᑎᕐᒥᐅᑦ 

ᓂᕿᖏᑦ ᓕᒥᑎᑦᑯᓐᓂᒃ, ᐃᖃᓗᖕᓂ ᐱᓕᕆᐊᖃᖅᐸᓪᓕᐊᕙᒃᑐᑦ ᐃᖃᓗᒃᑑᑦᑎᐊᓂᒃ. ᕿᑎᕐᒥᐅᑦ ᓂᕿᖏᑦ ᓕᒥᑦ ᒫᓐᓇ 

ᐃᖅᑲᓇᐃᔭᖅᑎᑦᑎᔪᑦ 28 ᓄᓇᖃᖅᑐᓂᒃ ᐊᒻᒪ ᓄᓇᕗᒥᐅᓂᒃ, ᐃᓚᖃᖅᖢᓂ ᐊᐅᓚᑦᑎᓂᕐᒥᒃ, ᐃᖃᓗᓕᕆᓐᓇᒥᑦ ᐱᓕᕆᐊᖑᕙᒃᑐᓂᒃ 

ᐊᒻᒪᓗ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᒃᑎᓂᒃ. ᐃᖃᓗᐃᑦ ᒪᑦᑎᑦᑕᐅᑎᓄᑦ ᐱᔭᐅᕙᒃᑐ ᐅᕝᕙᓘᓐᓃᑦ ᑰᑉ ᖃᓂᐊᓂᒃ 

ᑕᕆᐅᕐᒧᙵᐅᕙᓪᓕᐊᑎᓪᓗᒋᑦ ᔪᓚᐃᒥᑦ, ᓄᓇᓕᖕᓂᓪᓕ ᐅᐱᙶᒃᑯᑦ ᐃᖃᓗᒐᓱᖕᓂᖅ (ᐹᓕᒃ ᐊᒻᒪ ᐹᓕᕐᔪᐊᒃ ᑰᖕᓂ), ᐅᕝᕙᓘᓐᓃᑦ 

ᒪᑦᑎᑦᑕᐅᑎᓄᑦ ᐅᕝᕙᓘᓐᓃᑦ ᑎᓄᔾᔭᐅᓯᒪᔪᓂᒃ ᑕᕆᐅᖃᙱᑦᑐᓕᐊᕋᓱᒃᑎᓪᓗᒋ ᐋᒐᓯᐅᑉ ᕿᑎᐊᓂ ᑎᑭᖢᒍ ᓯᑎᐱᕆᐅᑉ ᕿᑎᖓᓄᑦ, 

ᓄᓇᓕᖕᓂ ᐅᑭᐅᒃᓵᒃᑯᑦ ᐃᖃᓗᒐᓱᖕᓇᕆᔭᐅᔪᖅ (ᕼᓗᒃᕕᒃ, ᐃᑲᓗᒃ ᐊᒻᒪ ᔭᐃᑯ ᑰᖕᓂ). ᓯᓚ ᐱᐅᑲᑕᒃᑎᓪᓗᒍ (ᐃᒃᑲᓐᓂᕐᑕᖃᕐᒪᑦ 

ᑐᐊᓐᓂᐅᓪᓗᓂ ᑰᖕᒥ), ᐅᔭᕋᖕᓂ ᑎᓄᔾᔭᐅᔪᒃᓴᓄᑦ ᐃᖃᓗᖕᓂ ᐊᑐᖃᑦᑕᕐᓂᕐᓴᐅᔪᑦ. ᐃᖃᓗᐃᑦ ᐱᓕᕆᐊᖑᕙᒃᑐᑦ ᐱᔭᐅᕝᕕᖏᓐᓂᒃ 

(ᒪᑯᐊ ᐊᕿᐊᕈᖏᑦ ᐊᒻᒪ ᒪᓯᖏᑦ ᐲᕐᑕᐅᓪᓗᑎᒃ) ᐊᒻᒪ ᐃᕐᕈᖅᑐᖅᑕᐅᓪᓗᑎᒃ ᐴᖅᑕᐅᓚᐅᙱᓐᓂᖏᓐᓂᒃ ᓂᓚᓕᖕᓄᑦ ᐅᐊᓴᕐᕕᖕᓄᑦ 

ᐊᖏᔪᓄᑦ.  

ᖃᖓᑕᓲᑦ ᐃᒪᕐᒧᑦ ᒥᑦᑐᓐᓇᕐᑐᑦ ᐱᓕᕆᑎᑕᐅᕙᒃᑐᑦ ᕿᑎᕐᒥᐅᑦ ᓂᕿᖏᑦ ᓕᒥᑎᑦᑯᓐᓂᒃ ᑕᒪᒃᑯᐊ ᐃᖃᓗᐃᑦ ᐱᔭᐅᕝᕕᖏᓐᓂᒃ 

ᐅᓯᓕᕐᓱᖅᑕᐅᓪᓗᑎᒃ ᐃᖃᓗᒃᑑᑦᑎᐊᓄᑦ ᐊᓪᓚᖅᑎᑕᐅᓪᓗᑎᒃ, ᑕᕝᕙᓂᓕ ᑐᓚᒃᑕᕐᕕᒃᒥᑦ ᐅᓯᒋᖅᑕᐅᓪᓗᑎᒃ ᐊᒻᒪ ᐃᖃᓗᓕᕆᕝᕕᖕᒧᑦ 

ᐊᒡᔭᖅᑕᐅᓪᓗᑎᒃ ᐱᓕᕆᐊᖑᑲᐅᑎᒋᓂᐊᕐᒪᑕ. ᐃᖃᓗᐃᑦ ᐱᓕᕆᔭᐅᕝᕕᒃᓴᖏᓐᓄᐊᖅᐸᑕ, ᐊᑐᓂ ᐅᐊᓴᕐᕖᑦ 

ᐅᖁᒪᐃᓐᓂᕐᓯᐅᖅᑕᐅᕙᒃᑐᑦ ᐊᒻᒪᓗ ᓇᓗᓇᐃᖅᑕᐅᕙᒃᖢᑎᒃ ᖃᓄᐃᑦᑐᓂ ᐃᓗᓕᖃᕐᒪᖔᑕ ᐊᒻᒪ ᖃᔅᓯᐅᖕᒪᖔᑕ 

ᑎᑎᕋᖅᑕᐅᕙᓪᓕᐊᓪᓗᑎᒃ.  

 

ᐃᖃᓗᓕᕆᓂᖅ ᒐᕙᒪᓕᕆᓂᒃᑰᖓᓂᖓ 

 

ᐃᖃᓗᒃᑑᑦᑎᐊᓂᒃ ᐃᖃᓗᒐᓱᖕᓂᖅ ᓂᐅᕐᕈᑎᒃᓴᓂᒃ ᐊᐅᓚᑕᐅᖃᑕᐅᔪᖅ ᐅᑯᓇᙵᑦ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

(NWMB), ᐃᖃᓗᒃᑑᑎᐊᒥ ᐊᖑᓇᓱᒃᑐᓕᕆᔨᓄᑦ (EHTO), ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO), 

ᒪᓕᒃᖢᑎᒃ ᐆᒥᖓ ᓄᓇᕗᒧᑦ ᐊᖏᕈᑎᓂᒃ (NA), ᐅᑯᓂᖓᓗ ᐃᖃᓗᓕᕆᓂᕐᒧᑦ ᒪᓕᒐᖅᒥᑦ ᐊᒻᒪ ᐱᖁᔭᖏᓐᓂᒃ. ᐃᖃᓗᒃᑑᑦᑎᐊᓂ 

ᐃᖃᓗᒐᓱᖕᓂᖅ ᑮᓇᐅᔭᓕᐅᕋᓱᖕᓂᕐᒧᑦ ᒪᓕᑦᑐᖅ ᐱᖁᔭᓂ ᐅᕙᓂ ᐃᖃᓗᓕᕆᓂᕐᒧᑦ ᒪᓕᒐᖅᒥᑦ (R.S., 1985, ᓇᒡᒍᖅ F-14) ᐊᒻᒪ 

ᐱᖁᔭᓂᒃ ᐋᖅᑭᒃᑕᐅᓯᒪᔪᓂᒃ ᑖᔅᓱᒧᖓ, ᐃᓚᖃᖅᖢᓂ ᐃᖃᓗᓕᕆᓂᕐᒧᑦ (ᑕᒪᐃᑎᒍᑦ) ᐱᖁᔭᓂᒃ ᐊᒻᒪᓗ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ 

ᐱᖁᔭᓂᒃ. ᐊᔾᔨᒌᙱᓐᓂᖅᑕᖃᓗᐊᕐᐸᑦ ᑖᒃᑯᐊ ᐱᖁᔭᖏᓐᓂᒃ ᐊᒻᒪᓗ ᓄᓇᕗᒥᑦ ᓄᓇᑖᕐᓂᕐᒧᑦ ᐊᖏᕈᑎᓂᒃ, ᐊᖏᕈᑎ 

ᒪᓕᒃᑕᐅᓂᕐᓴᐅᓇᔭᕐᑐᖅ ᓈᒻᒪᙱᓕᐅᕈᑎᓄᑦ. 

 



ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐊᑐᓕᓚᐅᕐᒪᑕ ᐊᑐᒃᑲᓐᓂᕈᓐᓇᑐᓕᕆᓂᒃᑯᑦ ᐃᖃᓗᓕᕆᓂᕐᒧᑦ 

ᖃᓄᐃᓕᐅᕈᑎᒃᓴᓂᒃ (SFF) ᑕᒪᐃᓐᓄᓕᒫᖅ ᑲᓇᑕᒥ ᐃᖃᓗᓕᕆᔨᓄᑦ ᑕᒪᓐᓇ ᐊᑯᓂᕈᓗᒃ ᐊᑐᑲᓐᓂᕈᓐᓇᖁᓪᓗᒍ, 

ᑮᓇᐅᔭᓕᐅᕈᑎᐅᓂᕐᒧᑦ, ᐊᒻᒪᓗ ᐱᐅᓯᕚᓪᓕᕐᓯᒪᔪᑦ ᑲᓇᑕᒥ ᐃᖃᓗᓕᕆᓂᕐᒧᑦ ᒐᕙᒪᓕᕆᓂᐅᔪᑦ ᒪᓕᒃᑕᐅᓗᑎᒃ. ᐃᖃᓗᒃᑑᑦᑎᐊᓂᒃ 

ᐃᖃᓗᓕᕆᓂᖅ ᓂᐅᕕᐊᒃᓴᓂᒃ ᐃᓚᓕᐅᔾᔭᐅᓚᐅᕐᑐᖅ ᐅᑯᐊ ᔫᓇᐃᑕᑦ ᓯᑕᐃᑦᔅ ᒥᐊᓕᒐᒃᑯᑦ ᑕᕆᐅᕐᒥᐅᑕᓄᑦ ᐊᒻᒪ ᓯᓚᒦᑦᑐᓄᑦ 

ᐊᐅᓚᑦᓂᕐᒧᑦ (National Oceanic and Atmospheric Administration [NOAA]) ᓇᓗᓇᐃᔭᕐᓯᒪᔭᖏᑦ ᓄᓇᖃᙱᑦᑐᑦ 

ᐃᖃᓗᓕᕆᓕᕆᔨᒃᑯᓐᓂᒃ (LOFF) ᒪᓕᖕᓂᒃᑯᑦ ᓄᓇᕐᔪᐊᒥᑦ ᐱᖁᔭᓂᒃ ᐊᑐᓕᕐᑎᑦᑎᓯᒪᔪᓂᒃ ᐃᒪᕐᒥᐅᑕᓂᒃ ᓴᐳᔾᔨᓯᒪᓂᕐᒧᑦ ᒪᓕᒐᕐᒥᑦ 

ᐊᒻᒪ ᐊᐅᓚᖅᑎᑦᑎᕙᖕᓂᕐᒥᒃ. 

 

ᐅᓇ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᐋᖅᑭᒃᑕᐅᓯᒪᔪᑦ ᑕᐃᒪᙵᓕᒫᖅ ᑎᑎᖃᖁᑎᐅᓂᐊᕐᓗᓂ, 

ᐃᒪᓐᓇ ᑎᑎᕋᕐᓯᒪᖕᒪᑦ ᐊᑐᕈᓐᓇᕐᑐᓂᒃ ᐊᑯᓂᐊᓗᒃ ᐊᒻᒪ ᐃᓱᖃᖅᑎᑕᐅᓯᒪᙱᑦᑐᓂᒃ. ᕿᒥᕐᕈᐊᖃᑦᑕᕐᓂᒃᑯᑦ (ᑕᑯᓗᒍ ᐃᓚᖓ 9 

ᐅᑯᓇᓂ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᐅᑯᓄᖓ ᑲᑎᑎᕆᓯᒪᔪ ᐃᖃᓗᒐᓱᖕᓂᕐᒧᑦ 

ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᐱᓕᕆᖃᑎᒌᓄᑦ ᐊᒻᒪ ᑎᒍᒥᐊᕐᑎᓄᑦ, ᓄᑖᙳᕆᐊᖅᑎᑦᑎᓂᖅ ᐊᒻᒪ ᐋᖅᑭᒋᐊᖅᑎᑦᑎᒍᑏᑦ 

ᑐᓂᔭᐅᓂᐊᕐᑐᑦ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐃᖃᓗᓕᕆᓂᕐᒧᑦ ᐊᒻᒪ ᑕᕆᐅᕐᒥᐅᑕᓄᑦ ᒥᓂᔅᑕᒧᑦ 

ᐊᖏᖅᑕᐅᓂᐊᕐᒪᑕ, ᑕᐃᒪᐃᑦᑕᕆᐊᖃᕐᐸᑕ. 

 

2. ᖃᐅᔨᓴᖅᑐᓕᕆᓂᖅ, ᐃᓕᖅᑯᓯᑎᒍᑦ ᓄᓇᒦᑦᑐᑦ ᖃᓄᐃᑉᐸᓪᓕᐊᓂᖏᑦ ᖃᐅᔨᒪᓂᖅ ᐊᒻᒪ ᐅᓄᕐᓂᖏᓐᓂᒃ ᖃᐅᔨᓴᕐᓂᖅ 

 

ᐱᑕᖃᕐᓂᖏᑦᑎᒍᑦ ᖃᐅᔨᓴᖅᑐᓕᕆᓂᖅ 

 

ᐃᖃᓗᒃ, Salvelinus alpinus (L.) ᓇᓃᕈᓘᔭᕐᐸᒃᑐᑦ ᑲᓇᑕᐅᑉ ᐅᑭᐅᕐᑕᖅᑐᖓᓂᒃ ᒫᓂᓗ ᕿᑭᖅᑕᒐᓚᖕᓂᒃ (Arctic Archipelago 

(ᒪᒃᕕᐅᓪ ᐊᒻᒪ ᓕᓐᓯ, 1970; ᓯᑳᑦ ᐊᒻᒪ ᑯᕌᔅᒪᓐ, 1973), ᐊᒻᒪ ᐱᑕᖃᖅᐸᒃᖢᑎᒃ ᑕᒪᐃᓐᓂᑦ ᑕᓯᕐᒥᐅᑕᓂᒃ ᐊᒻᒪ 

ᑕᕆᐅᕐᒪᐊᖃᑦᑕᖅᑐᓂᒃ (ᑕᕆᐅᓕᐊᕐᐸᒃᑐᑦ) (ᔮᓐᓴᓐ, 1980; ᔮᓐᓴᓐ ᐊᒻᒪ ᔮᓐᓴᓐ, 2001; ᓘᕗᐊᓐ ᐃᐊᑦ ᐋᓪ., 2009). ᓂᕆᑲᑕᒃᐸᒃᑐᑦ 

ᓯᒡᔭᐅᑉ ᖃᓂᒋᔭᖏᓐ, ᐃᒃᑲᓐᓂᕐᒥ ᑰᖕᓄᑦ ᖃᓂᑦᑐᓂᒃ ᐅᓪᓗᓂ 30-45, ᑭᓯᐊᓂᑦᑕᐅᖅ ᐅᓪᓗᓂ 6-ᓂᒃ ᑕᒫᓃᑦᑐᓂᒃ 

ᑎᑎᕋᐅᓯᐅᓯᒪᖕᒥᔪᑦ (ᑐᑎᐅᓪ, 1986; ᒐᐃᓱᒪᓐ 1994; ᒨᐊ, ᐃᐊᑦ ᐋᓪ, 2016). ). ᓂᕆᖃᑦᑕᕐᑐᑦ ᐃᒪᐅᑉ ᖄᖓᓃᓐᓂᕐᓴᓂᒃ ᑭᓯᐊᓂᓕ 

ᖃᐅᔨᓯᒪᔪᑦ ᐃᖅᑲᖓᓄᑦ 30 ᒦᑕᓂ ᐃᑎᓂᓕᖕᒧᐊᕐᓯᒪᔪᓂᒃ (ᕼᐃᐅᕆᔅ, ᐃᐊᑦ ᐋᓪ., 2020). ᑕᒪᒃᑯᐊ ᑰᖑᔪᐃᑦ ᖃᓂᖏᑦ 

ᐱᒻᒪᕆᐅᑎᓪᓗᒋᑦ ᐊᐅᔭᒃᑯᑦ ᓂᕆᕝᕕᐅᕙᒃᓗᑎᒃ ᑕᕆᐅᕐᒦᑎᓪᓗᒋᑦ (ᕼᐃᐅᕆᔅ, ᐃᐊᑦ ᐋᓪ, 2020), ᐃᒪᖏᑦ ᐅᖓᓯᒃᑐᒧᙵᐅᓯᒪᔪᑦ 

ᑎᑎᕋᐅᓯᐅᓯᒪᖕᒥᔪᑦ (ᓲᕐᓗ, ≥ 100-400 ᑭᓛᒥᑕ, ᒐᐃᓱᒪᓐ 1994; ᑎᐊᒻᓴᓐ ᐊᒻᒪ ᑯᕆᑖᕗᓴᓐ, 1987; ᒨᐊ, ᐃᖃᑦ ᐋᓪ, 2016). 

ᐃᖃᓗᒃᑑᑦᑎᐊᓂᒃ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᕐᓴᐅᕙᒃᑐᑦ ᑰᒃᑰᕐᑐᓂᒃ, ᐅᐱᕐᖔᑯᓪᓘᓐᓃᑦ, (ᔪᓚᐃᒥ) ᐃᖏᕐᕋᓕᕌᖓᑕ 

ᓂᕆᔭᒃᓴᖅᓯᐅᖅᖢᑎᒃ ᐅᑭᐊᒃᓵᒃᑯᓘᓐᓃᑦ (ᐋᒐᓯᐅᑉ ᕿᑎᐊᓂᒃ ᐊᒻᒪ ᓯᑎᐱᕆ ᐱᒋᐊᓕᓵᕐᑎᓪᓗᒍ) ᑕᓯᕐᓄᙵᐅᓕᕐᑎᓪᓗᒋᑦ 

ᐅᑭᐅᕐᓯᐅᕐᕕᒃᓴᖏᓐᓄᑦ.  

 

 

ᒪᓐᓂᓕᐅᕐᐸᒃᑐᑦ ᑕᕆᐅᖃᙱᑦᑐᒥ ᐃᒫᓂᒃ ᐅᑭᐅᒃᓵᒃᑯᑦ, ᐃᓛᓐᓂ ᓯᑎᐱᕆ ᐱᐊᓂᓕᕐᑎᓪᓗᒍ ᐅᒃᑑᐱᕆᓘᓐᓃᑦ ᐱᒋᐊᓕᓵᖅᑎᓪᓗᒍ, 

ᑐᐊᐸᒐᓚᐃᑦ ᖄᖏᑦᑎᒍᑦ. ᐃᖃᓗᒃᑑᑦᑎᐊᑉ ᒥᒃᓵᓂ ᐱᓗᐊᕐᑐᒥ, ᒪᓐᓂᓕᐅᕐᐸᒃᑐᑦ ᑕᓯᕐᓂᒃ, ᐱᔾᔪᑎᐅᓪᓗᓂ ᑰᖏᑦ 

ᖁᐊᑦᑎᐊᒻᒪᕆᖃᑦᑕᕐᓂᖏᓐᓄᑦ ᐅᑭᐅᒃᑯᑦ. ᐱᑕᖃᙱᓗᐊᕐᑎᓪᓗᒋᑦ ᒪᓐᓂᓕᐅᕐᑐᓂᒃ ᐅᑭᐊᒃᓵᒃᑯᑦ ᑕᓯᕐᓄᙵᐅᔪᓂ ᑕᐃᒪᓕ 

ᐃᓱᒪᓇᕐᑐᖅ ᑕᕆᐅᓕᐊᖃᑦᑕᙱᓐᓂᖏᓐᓂᒃ ᐊᐅᔭᐊᓂᒃ ᒪᓐᓂᓕᐅᓚᐅᕐᑎᓐᓇᒋᑦ  

 

ᐃᓕᖅᑯᓯᒃᑯᑦ ᖃᐅᔨᒪᓂᖅ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

 

ᐃᖃᓗᒃᑑᑦᑎᐊᑉ ᒥᒃᓵᓂᒃ ᐃᖃᓗᒐᓱᖃᑦᑕᕐᓯᒪᔪᑦ ᐊᑯᓂᒻᒪᕆᐊᓗᒃ. ᐃᖃᓗᒃᑑᑦᑎᐊᓂ ᐃᓄᐃᑦ ᖃᓄᐃᑉᐸᓪᓕᐊᒍᓯᕐᓂᒃ ᐊᒻᒪ 

ᐊᕙᑎᒋᔭᐅᔪᓂᒃ ᑕᒪᑐᒧᖓ ᖃᐅᔨᕙᓪᓕᐊᓯᒪᖕᒪᑦ ᓲᖃᐃᒻᒪ ᐆᒻᒪᔾᔪᑎᒋᒐᒥᔾᔪᑎᒃ ᓂᕿᒋᔭᐅᓪᓗᓂ ᐊᒻᒪᓗ ᖃᐅᔨᒪᓪᓗᑎᒃ ᓇᓕᐊᓐᓂ 

ᐱᑕᖃᙱᓗᐊᕐᓯᒪᓂᖏᓐᓂᒃ. ᐱᓗᐊᕐᑐᒥ, ᐃᖃᓗᒃ ᑰᒃ ᑎᑎᕋᐅᓯᐅᓯᒪᑦᑎᐊᕐᑐᖅ ᖃᓄᐃᑉᐸᓪᓕᐊᒍᓯᖏᓐᓂᒃ ᐃᓕᖅᑯᓯᒃᑯᑦ 

ᐆᒪᔪᖃᕐᑐᓂᒃ ᖃᐅᔨᒪᓂᕐᒧᑦ (TEK) ᐃᖃᓗᒃᑑᑦᑎᐊᒥᐅᑕᓄᑦ, ᐃᓄᐃᑦ ᑕᒫᓂ ᓄᓇᖃᕐᓯᒪᔪᑦ ᐊᑯᓂᒻᒪᕆᐊᓗᒃ ᐊᕐᕌᒍᒐᓴᒻᒪᕆᖕᓂᒃ. 

 

ᐃᓄᐃᑦ ᖃᐅᔨᒪᔭᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐃᑲᔫᑎᐅᖁᑦᑐᖅᑎ ᐊᐅᓚᑦᑎᓂᕐᒥᒃ ᐃᖃᓗᒐᓱᖕᓂᕐᒥᒃ, ᐊᒻᒪᓗ 

ᐊᑐᖅᑕᐅᕙᒃᖢᓂ ᖃᐅᔨᓴᖅᑐᓕᕆᓂᒃᑯᑦ ᐃᖃᓗᓕᕆᓂᕐᒧᑦ ᐃᓱᒪᓕᐅᕆᔾᔪᑎᒃᓴᓂᒃ ᐊᒻᒪᓗ ᐋᖅᑭᒃᓱᐃᕙᓪᓕᐊᓂᕐᒥᒃ 

ᖃᐅᔨᓴᖅᑐᓕᕆᓂᕐᒧᑦ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᒃᓴᓂᒃ. ᐃᓕᖅᑯᓯᒃᑯᑦ ᐆᒪᔪᖃᕐᑐᓂᒃ ᖃᐅᔨᒪᓂᖅ (TEK) 



ᐃᑲᔪᕐᓯᒪᔪᑦ ᑐᓴᐅᒪᔭᐅᔭᕆᐊᓕᖕᓂᒃ ᒫᓐᓇ ᐃᖃᓗᐃᑦ ᐅᓄᖅᑑᓕᕐᓂᖏᓐᓂᒃ ᐃᖃᓗᒃᑑᑎᐊᒥ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᒡᕕᖕᓂᒃ. 

ᐅᓇ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP), ᐃᓚᖃᖅᖢᓂ ᐊᐅᓚᑦᑎᒍᑎᒃᓴᓂᒃ ᐊᒻᒪᓗ ᐱᐅᓛᓂᒃ 

ᐱᓕᕆᔾᔪᓯᕐᓂᒃ ᐊᒃᑐᐊᔪᓂᒃ ᐃᖃᓗᒐᓲᑎᓂᒃ ᐊᑐᖃᑦᑕᕐᓂᕐᒥᒃ ᐊᒻᒪ ᒪᓐᓂᓕᐅᕐᐸᓪᓕᐊᔪᓂᒃ ᐃᖃᓗᖕᓂ ᐅᑎᖅᑎᖃᑦᑕᕐᓂᕐᒥᒃ, 

ᑕᒪᒃᑯᐊᓗ ᐋᖅᑭᒃᑕᐅᓯᒪᓪᓗᑎᒃ ᐅᖃᖃᑎᖃᕐᓯᒪᓂᒃᑯᑦ ᐃᖃᓗᒃᑑᑦᑎᐊᒥ ᐃᖃᓗᓕᕆᓂᕐᒧᑦ ᐱᓕᕆᔨᐅᔪᓂᒃ. 

 

ᐅᓄᕐᓂᖏᓐᓂ ᖃᐅᔨᓴᐃᓂᐅᔪᓄᑦ 

 

ᐱᐊᓂᒃᑕᐅᓯᒪᔪ ᐃᖃᓗᐃᑦ ᐅᓄᕐᓂᖏᓐᓄᑦ ᖃᐅᔨᓴᕈᑎᓂᒃ ᐅᑯᓂᖓ ᐃᖃᓗᒃᑑᑦᑎᐊᓂ ᐃᖃᓗᖕᓂᒃ ᐱᐊᓂᒃᑕᐅᓚᐅᕐᓯᒪᔪᖅ 

ᐅᑯᓇᙵᑦ ᑕᐃ ᐊᒻᒪ ᕼᐃᐅᕆᔅ (2013); ᐅᓇ ᖃᐅᔨᓴᕐᓂᖅ ᖃᐅᔨᒍᑎᐅᓚᐅᕐᑐᖅ ᑕᒪᕐᒥᒃ ᐃᖃᓗᐃᑦ ᖃᓄᐃᓐᓂᖏᑦᑎᒍᑦ, ᐅᓇ 

ᐃᓚᐅᙱᖢᓂ ᐃᓖᑦ ᑰᒃ, ᐃᓱᒪᒋᔭᐅᓚᐅᕐᑐᑦ ᐱᔭᐅᓗᐊᕋᔭᙱᓐᓂᖏᓐᓂᒃ ᐃᖃᓗᒃᑕᐅᔪᓐᓇᕐᑐᑦ ᑕᐅᑐᒃᖢᒋᑦ. ᒫᓐᓇᑦᑎᐊᓵᕐᓕ, 

ᖃᐅᔨᓴᕐᓂᐅᔪᖅ ᐆᒥᖓ ᕼᐊᓗᒃᕕᒃᒥᑦ (Thirty-Mile ᑰᒃ) ᐊᒻᒪ ᔭᐃᑯ ᑰᖕᒥ ᖃᐅᔨᒍᑎᐅᓚᐅᕐᑐᖅ ᑕᒪᕐᒥᒃ ᐃᖃᓗᒐᓱᒡᕕᐅᔫᒃ 

ᐃᖃᓗᖃᕐᓂᖏᑦ ᐃᓱᒪᒋᔭᐅᔪᑦ ᐃᓱᐊᓃᐸᓗᒋᐊᒃᓴᖏᓐᓂᒃ ᐅᓗᕆᐊᓇᙱᑦᑐᒦᓐᓇᔭᕐᓂᖏᓐᓂ ᑕᐃᒪᓐᓇ ᐃᖃᓗᒡᕕᐅᖃᑦᑕᐃᓐᓇᕈᑎᒃ 

ᐅᓄᕐᓂᕆᔭᐅᔪᓐᓇᖅᑐᑦ ᑕᐃᒪᓐᓇᑦᑕᐃᓐᓈᕐᓂᐊᕈᓂ. 

 

ᐃᖃᓗᒃᑑᑦᑎᐊᓂ ᐃᖃᓗᒐᓱᖕᓂᐅᕙᒃᑐᖅ ᐃᖃᓗᖕᓂ ᐃᓱᒪᒋᔭᐅᔪᖅ ᖃᐅᔨᓴᕈᑎᓂᒃ ᑲᑎᕐᓱᐃᒍᑎᐅᙱᓗᐊᕐᓂᖓᓂᒃ ᑕᐃᒪᓐᓇᓗ 

ᐱᓕᕆᓂᕐᒧᑦ ᖃᓄᐃᓕᐅᕈᑎᖃᕐᓂᕐᓴᐅᔭᕆᐊᖃᖅᖢᑎᒃ ᐊᒻᒪᓗ ᓇᓗᓇᕈᑎᐅᓪᓗᓂ ᐅᓄᕐᓂᓪᓚᕆᕕᓂᖏᓐᓂᒃ. ᐊᕐᕌᒍ ᐃᓗᐊᒍᑦ 

ᖃᐅᔨᓴᕈᑎᒃᓴᐅᓂᐊᕐᑐᓂᒃ ᐋᖅᑭᒃᓱᐃᓯᒪᔪᑦ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO), ᐅᖃᓪᓚᖃᑎᖃᓚᐅᖅᖢᑎᒃ 

ᐊᑐᖃᑦᑕᖅᑐᓂᒃ ᐊᒻᒪᓗ ᐊᐅᓚᑦᑎᓂᕐᒥᒃ ᐱᓕᕆᐊᖃᖅᑐᓂᒃ ᑲᑐᔾᔨᖃᑎᒌᓂᒃ, ᐆᒧᖓ ᐃᖃᓗᒃᑑᑦᑎᐊᒥ ᐃᖃᓗᒐᓱᖃᑦᑕᕐᓂᕐᒧᑦ 

ᑮᓇᐅᔭᓕᐅᕋᓱᖕᓂᒃᑯᑦ ᑕᒪᓐᓇ ᐱᓕᕆᐊᖑᓂᐊᕐᓗᓂ ᑲᑎᕐᓱᐃᓯᒪᑦᑎᐊᙱᓐᓂᖅ ᖃᐅᔨᓴᕈᑎᓂᒃ. 

 

 

3. ᐃᓅᖃᑎᒌᖕᓂᕐᒧᑦ, ᐃᓕᖅᑯᓯᕐᒧᑦ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᐱᒻᒪᕆᐅᓂᖓ ᐃᖃᓗᓕᕆᓂᖅ 

 

ᐃᓅᖃᑎᒌᖕᓂᖅ ᐊᒻᒪ ᐃᓕᖅᑯᓯᖅ  

 

ᐃᖃᓗᐃᑦ ᐱᒻᒪᕆᐊᓘᖕᒪᑕ ᐃᓅᖃᑎᒌᖕᓂᕐᒧᑦ, ᐃᓕᖅᑯᓯᕐᒥᑦ ᓇᓗᓇᐃᕐᓯᒪᓂᕐᒧᑦ ᐊᒻᒪ ᓂᕿᒋᔭᐅᓪᓚᕆᖕᓂᖓᓂᑦ ᐃᓄᖕᓄᑦ 

ᑲᓇᑕᒥᐅᑕᓄᑦ. ᐃᖃᓗᒃᑑᑦᑎᐊᖅ ᐊᑎᖓ, ᐃᓄᐃᓐᓇᕐᑐᑦ ᑐᑭᓕᒃ “ᐃᖃᓗᒐᓱᒡᕕᑦᑎᐊᕙᒃ” ᐊᒻᒪᓗ ᐃᓕᖅᑯᓯᑐᖃᐅᓂᖓᓄᑦ 

ᐊᒃᑐᐃᒍᑎᖃᑦᑎᐊᖅᖢᓂ ᐃᓅᖃᑎᒌᖕᓂᕐᒧᑦ ᐃᖃᓗᒃᑐᖃᑎᒌᖃᑦᑕᕐᓂᒃᑯ. ᐃᖃᓗᐃᑦ ᐱᒻᒪᕆᐅᖕᒥᔪᑦ ᑎᒥᒧᑦ ᐊᒻᒪ ᐃᓅᖃᑎᒌᖕᓂᕐᒧᑦ 

ᓄᓇᓕᖕᓂᒃ – ᐃᓕᖅᑯᓯᕐᒥ ᐊᑐᖃᑦᑕᐃᓐᓇᖅᖢᑎᒃ ᐊᒻᒪ ᐃᓅᓯᖏᓐᓂᒃ, ᐃᓄᖕᓄ ᓂᕿᖃᕈᑎᐅᓪᓗᓂ ᐊᒻᒪᓗ ᓄᓇᓕᖕᓄᑦ 

ᒪᑭᒪᒍᑎᐅᓪᓗᓂ. 

 

ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂ ᐃᑲᔪᕈᑎᐅᕗᖅ ᐱᒻᒪᕆᒋᔭᐅᔪᓂᒃ ᐃᓅᖃᑎᒌᖕᓂᕐᒧ ᐊᒻᒪ ᐃᓕᖅᑯᓯᕐᒧᑦ ᐃᓚᒌᓄᑦ, 

ᑐᓂᓯᖃᑦᑕᕐᓂᒃᑯᑦ ᐊᒻᒪᓗ ᓄᓇᖃᖅᑐᑦ ᑕᐃᒪᓐᓇᑦᑕᐃᓐᓇᖅ ᐊᑐᖃᑦᑕᐃᓐᓇᐅᔭᖅᖢᑎᒃ. ᒫᓐᓇᓕ, ᕿᑎᕐᒥᐅᑦ ᓂᕿᖏᑦ ᓕᒥᑎᑦᑯᑦ 

ᐃᖅᑲᓇᐃᔭᖅᑎᑦᑎᔪᑦ 28-ᓂᒃ ᓄᓇᖃᖅᑐᓂᒃ ᐊᒻᒪ ᓄᓇᕗᒥᐅᓂᒃ ᐃᖃᓗᓂ ᑮᓇᐅᔭᓕᐅᕈᑎᖃᕋᓱᖕᓂᒃᑯᑦ ᐊᕐᕋᒍᑕᒫᑦ. 

ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᖅ ᓄᓇᓕᖕᓂ ᐃᖅᑲᓇᐃᔮᖃᕈᑎᐅᔪᖅ, ᑕᐃᒪᓕ ᐃᖃᓗᒐᓱᒃᑏᑦ ᐃᖃᓗᒃᑑᑎᐊᓂ 

ᓄᓇᖃᐃᓐᓇᕐᓗᑎᒃ ᐊᒻᒪ ᐃᖅᑲᓇᐃᔭᕈᓐᓇᖅᖢᑎᒃ ᐊᒻᒪ ᐃᑲᔪᕈᑎᐅᓪᓗᓂ ᑮᓇᐅᔭᓕᐅᕈᑎᓂᒃ ᑲᔪᓯᑎᑦᑎᓂᕐᒥᒃ ᐊᔪᕈᓐᓃᕐᑕᐅᓯᒪᔪᓂᒃ 

ᖃᐅᔨᒪᑎᑦᑎᕙᓪᓕᐊᓂᒃᑯᑦ ᐃᓕᖅᑯᓯᕆᔭᐅᔪᑎᖃᓂᒃ.  

 

ᑮᓇᐅᔭᓕᕆᓂᕐᒧᑦ ᐱᒻᒪᕆᐅᔪᑦ 

 

ᑮᓇᐅᔭᓕᐅᕐᓂᒃᑯᑦ ᐅᑯᐊ ᐃᑲᔪᕐᓂᖏᑦ ᐃᖃᓗᒃᑑᑦᑎᐊᒥ ᐃᖃᓗᓕᕆᓂᕐᒧᑦ ᑮᓇᐅᔭᓕᐅᕋᓱᖕᓂᖓ ᐃᑲᔪᕈᑎᒻᒪᕆᐅᔪᖅ ᑕᒪᐃᓐᓄᑦ 

ᓄᓇᓕᖕᓄᑦ ᐊᒻᒪ ᓄᓇᕗᒧᑦ. 2015-ᒥᑦ ᑲᑎᖢᑎᒃ ᐃᖃᓗᒃᑕᐅᔪᑦ ᑮᓇᐅᔭᓕᐅᕋᓱᖕᓂᕐᒧᑦ ᓄᓇᕗᒥᑦ ᒫᓃᓐᓇᓱᒋᔭᐅᓚᐅᕐᑐᖅ 72,574 

ᑭᓗᒍᕌᒻ ᐊᑭᖃᓪᓗᐊᖅᖢᑎᒃ ᒫᓂᒃ $1,800,000 (2016 ᓄᓇᕗᒥ ᒐᕙᒪᒃᑯᑦ ᐃᖃᓗᓕᕆᓂᕐᒧᑦ ᐱᓕᕆᐊᖏᑦᑎᒍᑦ). ᐃᖃᓗᒃᑑᑦᑎᐊᒥ 

ᐃᖃᓗᒃᑕᐅᔪᑦ ᒫᓃᓚᐅᕐᑐᑦ 37,765 ᑭᓗᒍᕌᒻ (52%) ᖃᑎᓯᒪᓪᓗᑎᒃ ᐃᖃᓗᒃᑕᐅᔪᓕᒫᑦ, ᐊᒻᒪ ᑖᒃᑯᐊ ᐊᑭᖃᓪᓗᐊᖅᖢᑎᒃ ᒫᓂ 



$855,363. 1 ᖃᓂᓐᓂᕐᓴᒃᑯᓪᓕ, 2019-ᒥᑦ ᐃᖃᓗᒃᑑᑦᑎᐊᓂᒃ ᐃᖃᓗᒐᓱᖕᓂᖅ ᑮᓇᐅᔭᓕᕋᓱᖕᓂᕐᒧᑦ ᑲᑎᖢᑎᒃ ᐱᔭᕆᐊᖃᖅᑕᖓᓂᒃ 

99%-ᖓᓂᒃ ᐃᖃᓗᓚᐅᕐᓯᒪᔪᑦ (48,493 ᑭᓗᒍᕌᒻ ᐱᔭᐅᔪᓐᓇᕐᑐᑦ), ᑲᑎᓕᒫᖅᖢᑎᒃ 48,097 ᑭᓗᒍᕌᒻᓂᒃ. 

 

Ocean Wise (ᑕᕆᐅᕐᒥ ᐃᓱᒪᑦᑎᐊᕐᓂᖅ) ᑕᕆᐅᒥᐅᑕᑦ ᓂᖀᑦ ᐱᓕᕆᐊᖃᖅᑐᑦ ᐊᓯᐅᑎᑦᑎᑦᑕᐃᓕᓂᕐᒥᒃ ᐃᑲᔪᖅᐸᒃᖢᑎᒃ 

ᓂᕈᐊᕈᓐᓴᕐᓂᕐᒥᒃ ᐊᑐᒃᑲᓐᓂᕈᓐᓇᖅᑐᓕᕆᓂᕐᑯᑦ ᑕᕆᐅᕐᒥᐅᑕᓂᒃ ᐱᑖᖅᑎᑦᑎᔨᐅᕙᒃᑐᓂᒃ ᐊᒻᒪ ᓂᕆᔭᖅᑐᕐᕕᖕᓂᒃ 

ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᐊᑐᒃᑲᓐᓂᕈᓐᓇᖁᓂᕐᒧᑦ ᑲᓇᑕᒥ ᐃᖃᓗᓕᕆᓂᕐᒥᒃ. ᑎᓴᒪᑦ ᐱᓇᓱᒍᑎᐅᔪᑦ ᐃᓚᒋᔭᐅᓂᐊᕐᓗᓂ Ocean 

Wise (ᑕᕆᐅᕐᒥ ᐃᓱᒪᑦᑎᐊᓂᖅ) ᐅᑯᐊᖑᔪᑦ: (1) ᐃᖃᓗᒐᓱᑎᑦ ᐱᑕᖃᕐᓂᖓᓄᑦ ᐊᒻᒪ ᐱᓇᓱᐃᓐᓇᕈᓐᓇᕐᓂᖅ ᐃᖃᓗᒐᓱᖕᓂᐅᑉ 

ᒥᒃᓵᓄᑦ, (2) ᐊᐅᓚᑕᐅᑦᑎᐊᕐᓗᑎᒃ ᑕᒪᐅᖓ ᐸᕐᓇᐅᑎᑕᖃᑦᑎᐊᕐᓗᖏ ᒪᓕᒃᓯᒪᔪᓂᒃ ᖃᐅᔨᓴᕈᑎᓂᒃ, (3) ᐱᔭᐅᓯᒪᓗᑎᒃ ᐃᒪᓐᓇ ᒪᑯᐊ 

ᐅᓄᕐᓂᕆᔭᐅᔪᑦ ᐃᖃᓗᒃᑕᐅᔪᓐᓇᕐᑐᑦ ᐱᔭᐅᓇᓱᙱᑦᑐᓂᒃ ᐊᒻᒪ ᓄᖑᑐᐃᓐᓇᕆᐊᓕᖕᓂ ᐃᖃᓗᖕᓂᑦ ᐊᒻᒪ (4) ᐃᖃᓗᒃᑕᐅᓯᒪᓗᑎᒃ 

ᓱᕋᐃᒍᑎᐅᓇᔭᙱᑦᑐᓂᒃ ᐃᒪᕐᒥᐅᑕᓄᑦ ᐃᓂᒋᔭᐅᕙᒃᑐᓂ ᐊᒻᒪ ᓈᒻᒪᙱᓕᐅᕆᑎᖃᕈᓐᓇᕐᑐᓂᒃ ᐊᔾᔨᒌᙱᑕᖏᓐᓂᒃ 

ᐃᖃᓘᖃᑎᖏᓐᓂᒃ. 

 

ᐃᖃᓗᐃᑦ ᓂᐅᕕᖅᑕᐅᓂᕐᓴᐅᓕᕐᑎᓪᓗᒋᑦ ᐊᒻᒪᓗ ᑮᓇᐅᔭᓕᐅᕈᑎᐅᒃᑲᓐᓂᕈᓐᓇᓕᕐᑎᓪᓗᒋᑦ, ᑕᒪᒃᑯᓂᖓ ᐱᓕᕆᐊᖃᕐᓂᕐᒧᑦ 

ᐊᐅᓚᑦᑎᓂᕐᒥ ᐊᑭᓕᐅᑎᐅᕙᒃᑐᑦ ᖁᕝᕙᖅᐸᓪᓕᐊᒋᕗᑦ. ᕿᑎᕐᒥᐅᑦ ᓂᖀᑦ ᓕᒥᑎᑦ ᐃᑲᔫᑎᓂᒃ ᖃᖓᑦᑕᐅᑎᓄᑦ ᐊᑭᓕᐅᑎᒃᓴᓄᑦ 

ᐊᑐᖃᑦᑕᕆᐊᖃᕐᓯᒪᓪᓚᕆᒃᐳᑦ ᐅᑯᓇᙵᑦ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᑯᓐᓂᒃ ᒪᑯᓄᖓ 

ᐊᑐᖅᑕᐅᖃᑦᑕᐃᓐᓇᕆᐊᓕᒃᑯᑦ ᖃᖓᑦᑕᐅᑎᓄᑦ ᐊᑭᓕᐅᑎᓄᑦ ᒪᑯᓂᖓ ᐃᖃᓗᖕᓂ ᑎᑭᑎᑦᑎᕙᖕᓂᕐᒥ ᐃᖃᓗᒐᓱᒡᕕᐅᔪᓂᒃ 

ᐱᓕᕆᕝᕕᖓᓄᑦ ᐊᒻᒪᓗ ᐊᓯᖏᓐᓄᑦ ᓂᐅᕐᕈᑎᖃᕐᓂᐊᖅᑐᓄᑦ ᓄᓇᓕᖕᓄᑦ ᐊᒻᒪ ᓄᓇᖕᔪᐊᒦᑦᑐᓄᑦ. ᐊᕐᕌᒍᓂ ᑕᓪᓕᒪᓂᒃ 

ᐱᓕᕆᐊᖃᖅᑎᓪᓗᒋᑦ 2014-ᒥᑦ 2018-ᒧᑦ, ᕿᑎᕐᒥᐅᑦ ᓂᖀᑦ ᓕᒥᑎᑦᑯᑦ ᐊᑭᑦᑐᖅᐸᓪᓕᐊᔪᓂᒃ ᖃᖓᑦᑕᐅᑎᓂᒃ ᐊᕐᕌᒍᑕᒫᑦ 

ᖃᐅᔨᓚᐅᕐᒥᔪᑦ, ᒫᙵᑦ 20%-ᖓᑕ ᐊᐅᓚᑦᑎᓂᕐᒧᑦ ᐊᑐᖃᑦᑕᕆᐊᖃᖅᑕᖏᓐᓂᒃ 2014-ᒥᑦ ᒪᐅᖓ 27%-ᒧᑦ 2018-ᒥᑦ.  

4. ᐊᐅᓚᑦᑎᓂᕐᒧᑦ ᐊᑲᐅᙱᓕᐅᕈᑕᐅᔪᑦ 

ᐊᐅᓚᑦᑎᓂᒃᑯᑦ ᓯᕗᓪᓕᐅᑎᔭᕆᐊᖃᖅᑐᑦ ᓱᓕ ᐱᑕᖃᖅᑐᑦ ᒪᑯᐊ ᓄᑖᙳᕆᐊᕐᓯᒪᔪᓂᒃ ᐃᖃᓗᒃᑕᖃᕐᓂᕐᒧᑦ ᐃᓱᒪᒋᔭᐅᔪᓂᒃ ᑕᒪᒃᑯᐊ 

ᐊᐅᓚᑦᑎᓂᕐᒧᑦ ᐃᓱᒪᓕᐅᕐᓂᕐᒧᑦ ᐃᑲᔪᕋᔭᕐᒪᑕ, ᑭᖑᕙᕐᓯᒪᕙᙱᑦᑐᓂᒃ ᐅᓂᒃᑳᓕᐅᖃᑦᑕᕐᓂᖅ ᐊᒻᒪᓗ ᐊᓯᖏᓐᓂᒃ ᐃᖃᓗᖕᓂ 

ᐱᔭᐅᔪᓂᒃ ᐅᓂᒃᑲᐅᓯᖃᖃᑦᑕᕐᓂᖅ ᐊᒻᒪ ᑐᓴᐅᒪᑎᑦᑎᒐᓱᖕᓂᖅ ᐱᔭᐅᕙᓪᓕᐊᕙᒃᑐᓂᒃ ᐱᔭᐅᔭᕆᐊᓖᑦ ᒪᓕᒃᑕᐅᓇᓱᒡᓗᑎᒃ, ᐊᒻᒪᓗ 

ᑕᒪᒃᑯᐊ ᐊᑯᓂᐊᓗᒃ ᐱᔭᐅᔪᓐᓇᐃᓐᓇᕋᓱᒍᓐᓇᕐᓂᖏᓐᓂᒃ ᐊᒻᒪ ᑮᓇᐅᔭᓕᐅᕈᑎᒋᔭᐅᔪᖅ ᐃᖃᓗᒐᓱᖕᓂᒃᑯᑦ. 

 

ᐃᖃᓗᐃᑦ ᑲᑎᓯᒪᓪᓗᑎᒃ ᖃᔅᓯᐅᓇᓱᒋᔭᐅᓂᖏᑦ 

 

ᑲᑎᓯᒪᓗᑎᒃ ᓄᑖᖑᓛᓂ ᑎᑎᕋᕐᓯᒪᔪᓂᒃ ᐅᓄᕐᓂᖏᓐᓂᒃ ᐊᒻᒪ ᑲᑎᕐᖓᐅᕐᑐᑦ ᖃᐅᔨᓴᖅᑕᐅᒍᑎᖏᑦ ᐱᔭᐅᔭᕆᐊᖃᖅᑐᑦ 

ᐃᖃᓗᒐᓱᒡᕕᐅᕙᒃᑐᓂᒃ ᑮᓇᐅᔭᓕᐅᕋᓱᖕᓂᕐᒧᑦ. ᐃᓕᖅᑯᓯᒃᑯᑦ ᖃᐅᔨᓴᖅᑐᓕᕆᓂᒃᑯᑦ ᐱᓕᕆᐊᖃᕋᓱᖕᓂᖅ ᒪᑯᓂᖓ ᑲᑎᓯᒪᔪᑦ 

ᖃᐅᔨᓴᕐᑕᐅᓂᖏᑦ ᐊᒻᒪ ᐅᓄᕐᓂᕆᔭᐅᔪᓂᒃ ᖃᐅᔨᓴᕐᓂᖅ ᐋᖅᑭᒃᓱᐃᓂᐊᕐᓂᕐᒧᑦ ᖃᔅᓯᓂ ᐃᖃᓗᒍᓐᓇᕐᓂᕐᒥᒃ 

ᓈᒻᒪᙱᑐᐃᓐᓇᕆᐊᖃᖅᑐᑦ ᒪᐅᓇ ᐊᑭᖓᒍᑦ, ᐱᓕᕆᔪᒥᓇᕐᓂᖓᒍᑦ ᐊᒻᒪ ᐊᑐᕈᓐᓇᕐᓂᐊᕆᐊᒃᓴᖓᒍᑦ ᑕᒪᐃᓐᓂᒃ ᑰᒃᑰᑦ 

ᐃᖃᓗᒡᕕᐅᕙᒃᑐᓂᒃ. ᐃᓱᒪᒋᓪᓗᒍ ᐅᓇ ᐃᖃᓗᓕᕆᕝᕕᒃ ᖃᐅᔨᓴᕐᑕᐅᒍᑎᓂᒃ ᐱᑕᖃᙱᓗᐊᕐᓂᖓᓄᑦ, ᐃᑲᔪᕈᑎᐅᓇᔭᕐᑐᓂᒃ 

ᑲᑎᕐᖓᔪᑦ ᐅᓄᕐᓂᖏᓐᓄᑦ ᖃᐅᔨᓴᕈᑎᓂᒃ, ᑕᒪᐃᓐᓂ ᐃᖃᓗᓕᕆᔨᒃᑯᑦ-ᐃᒻᒥᒃᑰᕐᑐᓪᓗ (ᑲᑎᑕᐅᕙᓪᓕᐊᔪᑦ ᐃᖃᓗᒐᓱᒃᑎᓂᒃ 

ᑮᓇᐅᔭᓕᐅᕐᓂᕐᒧᑦ) ᐊᒻᒪ ᐃᖃᓗᓕᕆᔨᒃᑯᑐᐊᓂᒃ ᑎᑎᕋᖅᑕᐅᕙᓪᓕᐊᔪᓂᒃ (ᑲᑎᑕᐅᕙᓪᓕᐊᕙᒃᑐᑦ ᐃᓄᖕᓂᑦ 

ᓂᐅᕕᖅᑕᐅᕙᓪᓕᐊᔪᓂᒃ ᐃᖃᓗᓕᕆᔨᒃᑯᓐᓂᑦ) ᐱᔭᐅᔭᕆᐊᖃᕐᒪᑕ. ᐊᑯᓂᕈᓗᒃ ᖃᐅᔨᓴᖃᑦᑕᕐᓂᖅ, ᐋᖅᑭᒃᓯᒪᔪᖅ ᐊᕐᕌᒍᒥ 

ᐃᖃᓗᒃᑕᐅᔪᑦ ᐊᑕᐅᓯᕐᒥᙶᖅᑐᓂᒃ (CPUE) ᐱᔭᐅᕙᖕᓂᖏᓐᓄᑦ ᐊᒻᒪ ᐊᓯᖏᓐᓂᒃ ᐱᔭᐅᕙᒃᑐᑦ ᐅᓂᒃᑲᐅᓯᐅᕙᖕᓂᖏᑦ 

ᐃᒋᑕᐅᔪᓪᓗ, ᐃᑲᔪᕈᑎᐅᓇᔭᕐᑐᑦ ᑐᑭᓯᕚᓪᓕᕐᓂᕐᒥᒃ ᐅᓄᕐᓂᖏᓐᓂᒃ ᐊᒻᒪ ᖃᔅᓯᐅᓂᖏᓐᓂᒃ ᐊᔾᔨᒌᙱᑦᑐᑦ, ᓈᒻᒪᒐᔭᕐᓗᑎᒃ 

ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᐊᒻᒪ ᐆᒪᔪᓂᒃ ᑐᙶᕕᓕᖕᓂ ᐊᐅᓚᑦᑎᒍᑎᓂᒃ ᐃᖃᓗᖕᓂ ᐃᖃᓗᒃᑑᑦᑎᐊᓂᑦ. 

 

ᐊᖑᑦᑕᐅᔪᑦ ᐅᖃᕆᐊᖅᑐᑕᐅᖃᑦᑕᕐᓂᖏᑦ 

 

ᑭᖑᕙᓯᙱᑦᑐᓂᒃ, ᑕᒻᒪᕐᓯᒪᙱᓪᓗᑎᒃ ᐅᓂᒃᑳᓕᐅᖃᑦᑕᕆᐊᖃᕐᑐᑦ ᑕᒪᐃᓐᓄᓕᒫᖅ ᐃᖃᓗᒃᑕᐅᖃᑦᑕᖅᑐᓄᑦ ᐊᒻᒪᓗ ᖃᓄᖅ 

ᐃᖃᓗᒃᑕᐅᓂᑰᒋᐊᒃᓴᖏᓐᓂᒃ ᐅᑯᓇᙵᑦ ᐊᑐᓂ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᓕᕆᔨᐅᔪᓂᒃ. ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᖅ 

ᐃᖃᓗᒃᑕᐅᔭᕆᐊᖃᖅᑐᑦ ᐃᓗᐊᒍᑦ ᐃᖃᓗᖃᑦᑕᕆᐊᖃᕐᑐᑦ ᐊᒻᒪᓗ ᑭᖑᕙᓯᙱᑦᑐᓂᒃ ᐅᓂᒃᑳᓕᐅᕈᑏᑦ ᐃᑲᔪᕈᑎᐅᕙᒃᑐᑦ 

                                                 
1 ᑕᑯᒍᒃ ᐃᓚᒍᑕᖅ D: ᑮᓇᐅᔭᓕᐅᕐᓂᒃᑯᑦ ᖃᐅᔨᓴᕈᑎᑦ ᓇᓗᓇᐃᔭᕈᑎᓂᒃ. 



ᐊᐅᓚᑦᑎᔨᓂᒃ ᖃᐅᔨᓴᕐᓂᒃᑯᑦ ᐃᖃᓗᒃᑕᐅᕙᓪᓕᐊᔪᑦ ᐱᔭᐅᔪᓐᓇᖅᑐᓄᑦ ᓈᒻᒪᒃᑲᓗᐊᕆᐊᒃᓴᖏᓐᓄᑦ. ᖃᖓᑦᑎᐊᓵᖅ 

ᖃᓄᐃᓕᐅᖅᑎᑦᑎᒍᑎᐅᔪᑦ ᖃᐅᑕᒫᑦ ᐅᓂᒃᑳᓕᐅᕈᑎᐅᖃᑦᑕᓚᐅᕐᑐᑦ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒃᑕᐅᕙᓪᓕᐊᔪᓂᒃ 

ᐃᖃᓗᓕᕆᕝᕕᖕᒥᑦ. ᐊᒻᒪᒃᑲᓐᓂᖅ, ᑲᒪᒋᔭᖃᕐᓂᖅ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᒥ ᐅᑯᓇᙵᑦ ᐃᖃᓗᒃᑑᑦᑎᐊᒥ 

ᐊᖑᓇᓱᒃᑐᓕᕆᔨᒃᑯᓐᓂᒃ, ᕿᑎᕐᒥᐅᑦ ᓂᖀᑦ ᓕᒥᑎᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) 

ᐃᑲᔫᓯᐊᖅᑖᕈᑎᐅᓯᒪᕗᖅ ᐅᑯᑎᒎᓇᖅ ᓄᓇᕗᒥᑦ ᖃᐅᔨᓴᖅᐸᓪᓕᐊᓂᕐᒧᑦ ᐸᕐᓇᐅᑎᑎᒍᑦ ᐱᓕᕆᐊᖑᓂᑯ 2011-2017-ᒧᑦ. ᑕᒪᕐᒥᒃ 

ᑮᓇᐅᔭᓕᐅᕋᓱᖕᓂᒃᑯᑦ ᐃᖃᓗᓕᕆᕝᕕᐅᔪᑦ ᒫᓐᓇ ᖃᐅᔨᓴᖅᑕᐅᕙᓪᓕᐊᔪᑦ ᒪᐅᓇ ᑲᑎᖢᑎᒃ ᐃᖃᓗᖅᑕᐅᓯᒪᔪᓂᒃ, ᐃᓚᖃᖅᖢᓂ 

ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒃᑕᐅᔪᑦ, ᐊᓯᖏᑦ ᐱᔭᐅᔪᑦ ᐊᒻᒪ ᐅᑎᖅᑎᑕᐅᓯᒪᔪᑦ, ᐊᒻᒪᓗ ᓂᕆᔭᒃᓴᐅᓂᐊᕐᑐᓂᒃ ᐃᖃᓗᒃᑐᓄᑦ 

ᐱᔭᐅᖃᑦᑕᕆᐊᖃᖅᑐᑦ ᐅᕘᓇ ᒫᓐᓇᓵᖑᓚᐅᕐᑐᖅ ᓄᑖᙳᕆᐊᖅᑕᐅᓯᒪᔪᑎᒍᑦ ᐃᖃᓗᒐᓱᒍᓐᓇᐅᑎᓂᒃ ᑮᓇᐅᔭᓕᐅᕋᓱᖕᓂᕐᒧᑦ 

ᐃᓗᐊᓃᑦᑐᓂᒃ ᒪᓕᒋᐊᓕᖕᓂᒃ. 

 

ᐃᖃᓗᓕᕆᓂᖅ ᑮᓇᐅᔭᓕᐅᕐᓂᕐᒧᑦ ᐃᑲᔪᕈᑎᐅᓂᖓ 

 

ᖃᖓᑦᑕᐅᑏᑦ ᐊᑭᒃᑐᖅᐸᓪᓕᐊᓂᖏᓐᓄᑦ ᐊᒃᑐᐃᒍᑎᖃᕐᒪᑦ ᑮᓇᐅᔭᓕᐅᕋᓱᖕᓂᕐᒥ ᐃᖃᓗᓕᕆᓂᒃᑯ ᐃᓚᖏᑦ ᐅᖓᓯᒃᑐᒦᓐᓂᖏᓐᓄᑦ 

ᐊᒻᒪᓗ ᐃᓱᒪᓕᐅᕆᓇᓱᒋᐊᒃᓴᖅ ᐊᔪᕐᓇᕈᔪᒃᖢᓂ ᓄᑖᒥ ᐃᖃᓗᓕᕆᕝᕕᒃᓴᒥᑦ ᐊᓯᖏᓐᓂᒃ ᐅᖓᓯᒃᑐᓂᒃ ᐃᖃᓗᓕᕆᕝᕕᖕᓂᒃ. 

ᐊᕕᒃᑐᕐᓯᒪᓂᒃᑯᑦ ᐊᒻᒪ ᑎᐅᕆᑑᕆᑎᒍᑦ ᐊᐅᓚᑦᑎᔨᐅᖃᑎᒌᒃᑐᑦ ᑲᑐᔾᔨᖃᑎᒌᑦ ᑮᓇᐅᔭᓕᐅᕈᑎᓕᐅᕈᓐᓇᕐᓂᕋᐃᔪᑦ ᑕᒪᒃᑯᐊ 

ᐃᖃᓗᐃᑦ ᓄᙳᑕᐅᑎᑦᑕᐃᓕᑎᖢᒋᑦ ᐊᒻᒪ ᐅᓄᕐᑏᓐᓇᕋᓱᒃᖢᒋᑦ.  

 

5. ᐊᑐᖅᑕᐅᔪᒪᔪᑦ 

 

ᐊᑐᖅᑕᐅᔪᒪᔪᑦ ᐅᑯᓄᖓ ᐃᖃᓗᒃᑑᑦᑎᐊᒥᑦ ᐃᖃᓗᖕᓂ ᑮᓇᐅᔭᓕᐅᕐᓂᕐᒧᑦ ᐃᖃᓗᓕᕆᕝᕕᒃ ᐱᒻᒪᕆᐅᔪᑦ ᐱᓇᓱᐊᕐᓂᕐᒧᑦ ᐅᑯᓄᖓ 

ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP). ᐊᑯᓂᕈᓗᒃ ᐊᑐᖅᑕᐅᔪᒪᔪᑦ ᑐᑭᒧᐊᕈᑎᐅᕙᒃᑐᑦ 

ᐃᖃᓗᓕᕆᓂᕐᒥᒃ ᐊᒻᒪᓗ ᓇᓗᓇᐃᖅᑕᐅᔪᓐᓇᖅᖢᓂ ᐅᓄᕐᓂᖏᓐᓂᒃ ᓴᐳᑎᓯᒪᓂᕐᒥᒃ, ᐆᒪᔪᖃᕐᕕᖕᓂᒃ, ᑲᑐᑎᓂᒃᑯ ᑲᒪᒋᔭᖃᕐᓂᖅ, ᐊᒻᒪᓗ 

ᐃᓅᖃᑎᒌᖕᓂᕐᒧᑦ, ᐃᓕᖅᑯᓯᕐᒧᑦ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ ᐱᓇᐅᔭᓱᒃᑐᓂᒃ. ᐊᑐᓂ ᐊᑯᓂᕈᓗᒃ ᐊᑐᖅᑕᐅᔪᒪᔪᑦ ᐃᑲᔪᖅᑕᐅᓯᒪᔪᑦ 

ᐊᑕᐅᓯᕐᒧᑦ ᐅᖓᑖᓂᓪᓘᓐᓃ ᓇᐃᓈᕐᓯᒪᔪᓂᒃ ᐱᔾᔪᑎᒋᔭᐅᔪᓂᒃ ᒪᑯᒧᖓ ᒫᓐᓇ ᐊᐅᓚᑦᑎᓂᕐᒨᖓᔪᓂᒃ ᐃᖃᓗᓕᕆᓂᕐᒥᒃ. ᐱᔪᑎᒋᔭᐅᔪᑦ 

ᓇᓗᓇᐃᕐᑕᐅᓯᒪᔪᑦ ᓇᓗᓇᐃᒃᑯᑎ 1-ᒥᑦ ᐋᖅᑭᒃᑕᐅᓚᐅᕐᓯᒪᔪᑦ ᐅᑯᓇᙵᑦ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ 

ᐸᕐᓇᐅᑎᓂᒃ (IFMP) ᐱᓕᕆᔨᕗᑦ ᐊᒻᒪ ᐊᓯᖏᓐᓄᑦ ᑎᒍᒥᐊᕐᑎᓄᑦ. 

 

 
ᓇᓗᓇᐃᒃᑯᑎ 1. ᐊᑯᓂᕈᓗᒃ ᐊᑐᖅᑕᐅᔪᒃᓴᑦ ᐊᒻᒪ ᓇᐃᑦᑐᒃᑯᑦ ᐊᑐᖅᑕᐅᔪᒪᔪᑦ ᐱᓇᓱᐊᒐᐃᑦ ᐃᖃᓗᒃᑑᑦᑎᐊᒥᑦ ᐃᖃᓗᖕᓂ ᑮᓇᐅᔭᓕᐅᕋᓱᖕᓂᕐᒧᑦ 

ᐃᖃᓗᓕᕆᕝᕕᒃᒥᑦ. 

ᐊᑯᓂᕈᓗᒃ ᐊᑐᖅᑕᐅᔪᒪᔪᑦ  ᓇᐃᓈᕐᓯᒪᔪᒃᑯᑦ ᐊᑐᖅᑕᐅᔪᒪᔪᑦ  

ᐅᓄᕐᓂᖏᓐᓂ ᐸᐸᑦᑎᑦᑎᐊᕋᓱᐊᕐᓂᕐᓄᑦ 

 

ᐃᖃᓗᐃᑦ ᐅᓄᕐᓂᖏᑦ ᓴᐳᑎᓯᒪᓗᒋᑦ 

ᐊᑐᒃᑲᓐᓂᕈᓐᓇᖅᑐᓕᕆᓂᒃᑯᑦ ᐊᒻᒪ ᐊᑑᑎᖃᖅᑐᒃᑯᑦ 

ᐃᖃᓗᓕᕆᓂᕐᒥᒃ ᐊᐅᓚᑦᑎᓂᒃᑯᑦ  

 ᓄᑖᙳᕆᐊᖅᑎᑦᑎᓂᖅ ᐅᓄᕐᓂᖏᓐᓄᑦ ᖃᐅᔨᓴᕐᓂᕐᒧᑦ 

ᖃᐅᔨᔭᐅᓯᒪᔪᑦ ᐊᒻᒪ ᖃᐅᔨᒪᑎᑦᑎᓗᑎᒃ 

ᐊᑐᒃᑲᓐᓂᕈᓐᓇᖅᑐᓕᕆᓂᒃᑯᑦ ᖃᔅᓯᓂᒃ 

ᐃᖃᓗᒃᓯᒪᓕᕐᒪᖔᑕ ᑕᒪᐃᓐᓂ ᐊᑐᓂ 

ᐃᖃᓗᒐᓱᔅᕕᐅᖃᑦᑕᖅᑐᓂᒃ 

 ᐱᐅᓯᕚᓪᓕᕐᑎᑦᑎᓗᑎᒃ ᐃᖃᓗᐃᑦ 

ᖃᓄᐃᓕᖓᓂᖏᓐᓂᒃ, ᐃᓂᒋᕙᒃᑕᖏᓐᓂᒃ ᐊᒻᒪ 

ᐅᓄᕐᓂᖏᓐᓄᑦ ᓈᒻᒪᙱᓕᐅᕈᑎᐅᕙᒃᑐᓂᒃ  

 ᐱᐅᓯᕚᓪᓕᖅᑎᑦᑎᓗᑎᒃ ᑭᖑᕙᖅᑕᐃᓕᒪᓂᒃᑯᑦ ᐊᒻᒪ 

ᑕᒻᒪᕐᓯᒪᙱᑦᑐᓂᒃ ᐃᖃᓗᒃᑕᐅᕙᓪᓕᐊᔪᓂᒃ ᐊᒻᒪ 

ᐃᖃᓗᒃᑕᐅᔪᑦ ᐊᑕᐅᓯᕐᒥᙶᖅᑐᓂᒃ (CPUE) 

ᐅᓂᒃᑳᓕᐅᖃᑦᑕᕐᓂᖅ ᑮᓇᐅᔭᓕᐅᕋᓱᖕᓂᒃᑯᑦ, 

ᐱᙳᐊᕐᓂᓕᕆᓂᒃᑯᑦ ᐊᒻᒪ ᓂᕿᒃᓴᓄᑦ 

ᐃᖃᓗᓕᕆᔨᒃᑯᑦ ᖃᐅᔨᓴᕐᐸᓪᓕᐊᕙᒡᓗᑎᒃ ᑲᑎᖢᑎᒃ 

ᐃᖃᓗᒃᑕᐅᕙᓪᓕᐊᔪᓂᒃ ᐊᒻᒪ ᐊᓯᖏᓐᓂᒃ ᐱᔭᐅᔪᓂᒃ. 

 ᐊᓯᐅᑎᑦᑎᑦᑕᐃᓕᓂᕐᒥᒃ ᖃᐅᔨᒪᑎᑦᑎᓂᖅ ᐊᒻᒪ 



ᐊᑯᓂᕈᓗᒃ ᐊᑐᖅᑕᐅᔪᒪᔪᑦ  ᓇᐃᓈᕐᓯᒪᔪᒃᑯᑦ ᐊᑐᖅᑕᐅᔪᒪᔪᑦ  

ᑲᒪᒋᔭᖃᑦᑎᐊᕐᓂᖅ ᐃᖃᓗᒐᓱᖕᓂᒃᑯᑦ ᐃᖃᓗᖕᓂ.  

 ᐃᓱᒪᒋᓪᓗᒍ ᓇᓗᓇᕐᓂᖏᓐᓂᒃ ᐃᖃᓗᐃᑦ ᐅᓄᕐᓂᖏᑦ 

ᐃᖃᓗᒃᑑᑦᑎᐊᑉ ᒥᒃᓵᓃᑦᑐᓂᒃ, ᑲᔪᓯᓗᑎᒃ 

ᐃᖃᓗᒐᓱᖕᓂᕐᒥᒃ ᓄᖑᑎᑦᑎᑦᑕᐃᓕᓯᒪᒍᑎᑎᒍᑦ 

ᐊᑐᕐᓗᑎᒃ ᐅᔾᔨᕐᓱᕐᓂᒃᑯᑦ ᐱᓕᕆᕙᓪᓕᐊᓂᕐᒧᑦ 

ᐋᖅᑭᒃᑕᐅᓯᒪᓂᕐᒥᒃ. 

ᐆᒪᔪᐃᑦ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕐᓂᖏᓐᓂ 

 

ᐃᖃᓗᐃᑦ ᐊᓯᖏᓐᓂᒃ ᐊᓯᐅᑎᑦᑎᑦᑕᐃᓕᓂᖅ ᐊᑑᑎᓕᒃᑯᑦ 

ᐃᖃᓗᓕᕆᓂᕐᒥᒃ ᐊᐅᓚᑦᑎᓂᒃᑯᑦ.  

 

 ᐱᐅᓯᕚᓪᓕᖅᑎᑦᑎᓗᑎᒃ ᑕᒻᒪᕐᑕᖅᓯᒪᖏᓪᓗᑎᒃ ᐊᒻᒪ 

ᐱᐅᓂᒃᓯᕙᒡᓗᑎᒃ ᐅᓂᒃᑲᐅᓯᖃᕐᓂᕐᒥᒃ ᐃᖃᓗᐃᑦ 

ᐊᓯᖏᓐᓂᒃ ᐱᔭᐅᔪᓂᒃ ᐱᐅᓯᕚᓪᓕᖅᑎᑦᑎᒐᓱᖕᓂᒥ 

ᐊᔾᔨᒌᙱᑦᑐᑦ ᑲᑎᕐᖓᕙᖕᓂᖏᓐᓂᒃ ᐊᒻᒪ 

ᐊᐅᓚᑦᑎᓂᕐᒥᒃ. 

ᐱᓕᕆᖃᑎᒌᖕᓂᕐᒥ ᑲᒪᔨᐅᓂᕐᒧᑦ 

 

ᓴᕿᑉᐹᓪᓕᖅᑎᓪᓗᒍ ᐱᓕᕆᖃᑎᒌᖕᓂᒃ, ᐃᓚᐅᖃᑕᐅᓂᕐᒧᑦ 

ᐃᓱᒪᓕᐅᕆᔾᔪᑏᑦ ᐊᒻᒪᓗ ᑕᒪᐃᓐᓂ 

ᑲᒪᒋᔭᖃᕆᐊᖃᕐᓂᖏᓐᓂᒃ ᐅᑯᓄᖓ ᐊᑐᖅᑎᐅᕙᒃᑐᓄᑦ, 

ᐊᐅᓚᑦᑎᖃᑕᐅᔪᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐊᓯᖏᓐᓄᑦ 

ᑎᒍᓯᐊᖅᑎᓄᑦ. 

 

 ᐱᓕᕆᐊᖃᕐᐸᒡᓗᑎᒃ ᐃᖃᓗᒐᓱᖕᓇᐅᓚᐅᙱᓐᓂᖓᓂᒃ 

ᑲᑎᒪᑎᑦᑎᕙᖕᓂᕐᒥᒃ ᐊᒻᒪᓗ ᐅᑯᐊ ᑲᑎᑎᕆᓯᒪᔪᑦ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ 

(IFMP) ᐱᓕᕆᔨᐅᔪᑦ ᑲᑎᒪᓂᖏᓐᓂᒃ ᐊᕐᕌᒍᙳᕌᖓᑦ. 

 ᑲᔪᓯᓗᑎᒃ ᓄᓇᖃᖅᑐᓂᒃ ᐃᓚᐅᑎᑦᑎᓂᕐᒥᒃ ᒪᐅᓇ 

ᐊᐅᓚᑦᑎᖃᑕᐅᓂᒃᑯᑦ ᖃᓄᐃᓕᐅᕈᑎᓂᒃ 

ᐊᔪᕐᓇᙱᑐᐊᕌᖓᑦ. 

 ᓴᕿᑉᐹᓪᓕᖅᑎᓪᓗᒍ ᐃᖃᓗᒐᓱᒃᑎᐅᔪᑦ 

ᑮᓇᐅᔭᓕᐅᕋᓱᖕᓂᕐᒧᑦ ᑲᒪᒋᔭᒃᓴᖏᑦ ᒪᑯᐊ 

ᖃᐅᔨᓴᖅᐸᓪᓕᐊᓂᕐᒥᒃ ᐊᒻᒪ ᐅᓂᒃᑳᓕᐅᕆᐊᖃᕐᓂᕐᒥᒃ 

ᐅᑯᑎᒎᓈᖓᔪᓂᒃ ᓚᐃᓴᓐᓯᒧᑦ ᒪᓕᒋᐊᓕᖕᓂᒃ. 

 ᑮᓇᐅᔭᖃᖅᑎᑦᑎᓗᑎ ᖃᐅᔨᓴᖅᐸᓪᓕᐊᓂᕐᒧᑦ 

ᐱᓕᕆᐊᓄᑦ ᑮᓇᐅᔭᓕᐅᕋᓱᖕᓂᕐᒧᑦ, 

ᐱᙳᐊᑐᐃᓐᓇᕐᓂᕐᒧᑦ ᐊᒻᒪ ᓂᕿᒃᓴᓄᑦ 

ᐃᖃᓗᓕᕆᔨᓂᒃ.  

 

  

ᐃᓅᖃᑎᒌᖕᓂᖅ, ᐃᓕᖅᑯᓯᖓᓐᓄᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᖏᓐᓄᑦ 

 

ᓴᖅᑭᑉᐹᓪᑎᓪᓗᒍ ᖃᓄᖅ ᑮᓇᐅᔭᓕᐅᕋᓱᖕᓂᖅ 

ᐊᑐᕈᓐᓇᑦᑎᐊᕋᔭᕐᓂᖓᓂᒃ ᐊᒻᒪᓗ ᐃᒻᒥᒧᑦ ᐃᖃᓗᒐᓱᖕᓂᖅ 

ᐅᑯᑎᒎᓇ ᐊᖏᓛᖑᔪᓐᓇᖅᑐᒃᑯᑦ ᐃᓅᖃᑎᒌᖕᓂᒃᑯᑦ ᐊᒻᒪ 

ᑮᓇᐅᔭᓕᐅᕋᓱᖕᓂᒃᑯᑦ ᐃᑲᔫᑎᐅᔪᓐᓇᖅᑐᓂᒃ ᑕᒪᒃᑯᐊ 

ᐃᖃᓗᐃᑦ ᐅᓗᕆᐊᓇᙱᑦᑐᒦᑎᓪᓗᒋᓪᓗ ᐊᒻᒪ 

ᖃᓄᐃᑎᑦᑕᐃᓕᒪᑎᓪᓗᒋᑦ ᐊᒻᒪ ᐅᓄᐃᓐᓇᖅᑎᓐᓇᓱᒡᓗᒋᑦ 

ᓯᕗᓂᒃᓴᑦᑎᓐᓄᑦ. 

 

 

 ᐃᑲᔪᖅᑐᐃᕙᒡᓗᑎᒃ ᖃᓄᐃᓕᐅᕈᑎᐅᓇᓱᒃᑐᓂᒃ 

ᐱᐅᓛᒃᑯᑦ ᓄᓇᓕᖕᓂ ᐱᓕᕆᕝᕕᖕᓂᒃ ᐊᒻᒪ 

ᐃᖅᑲᓇᐃᔮᖃᖅᑎᑦᑎᓂᕐᒥᒃ. 

 ᐃᑲᔪᖅᑐᐃᕙᒡᓗᑎᒃ ᖃᓄᐃᓕᐅᕈᑎᒃᓴᓂᒃ 

ᐊᖏᒡᓕᒋᐊᖅᑎᑦᑎᓂᕐᒥᒃ ᑮᓇᐅᔭᓕᐅᕋᓱᖕᓂᕐᒧᑦ 

ᐊᐅᓚᑦᑎᓂᕐᒥᒃ ᐅᖓᓯᒃᑐᓃᓐᓂᕐᓴᓂᒃ ᑰᒃᑯᑦ 

ᐃᖃᓗᒐᓱᒡᕕᐅᕙᒃᑐᓂᒃ ᐊᒻᒪ ᐊᓯᖏᓐᓂᒃ 

ᐃᖃᓗᒐᓱᒡᕕᖕᓂᒃ. 

 ᑲᒪᒋᔭᖃᐃᓐᓇᕐᓗᑎᒃ ᐊᒻᒪ ᐊᓯᐅᑎᑦᑎᑦᑕᐃᓕᒪᓗᑎᒃ 

ᓄᓇᓕᖕᓂᒃ ᐊᒻᒪ ᐃᓕᖅᑯᓯᒃᑯᑦ 

ᐃᖃᓗᒐᓱᒍᑎᐅᕙᒃᑐᓂᒃ ᐊᒻᒪ ᐃᓂᒋᔭᐅᕙᒃᑐᓂᒃ. 

 ᓴᖅᑭᑉᐹᓪᓕᖅᑎᑦᑎᓗᑎᒃ ᐱᓕᕆᖃᑎᒌᖕᓂᕐᒥᒃ 

ᐊᐅᓚᑦᑎᔨᐅᖃᑎᒌᖕᓂᒃ ᑲᑐᔾᔨᖃᑎᒌᖑᔪᓂᒃ 

ᐊᒃᑐᐊᔪᓂᒃ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᓕᒫᒥᑦ. 

ᒪᓕᑦᑎᐊᖅᓯᒪᓂᐅᔪᒥᒃ 

ᓴᖅᑭᑉᐹᓪᓕᖅᑎᑦᑎᓗᑎᒃ ᒪᓕᒋᐊᖃᕐᓂᕐᒥᒃ ᒪᓕᒐᕐᓂᒃ,  ᑮᓇᐅᔭᓕᐅᕋᓱᖕᓂᕐᒧᑦ ᓚᐃᓴᓐᓯᓄᑦ ᐊᑐᕆᐊᖃᖅᑐᑦ. 



ᐊᑯᓂᕈᓗᒃ ᐊᑐᖅᑕᐅᔪᒪᔪᑦ  ᓇᐃᓈᕐᓯᒪᔪᒃᑯᑦ ᐊᑐᖅᑕᐅᔪᒪᔪᑦ  

ᐱᖁᔭᓂᒃ ᐊᒻᒪ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᓂᒃ 

ᐱᓇᓱᐊᕈᑎᓂᒃ ᓴᐳᔾᔨᓯᒪᓂᕐᒧᑦ ᐊᒻᒪ 

ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ. 

ᓄᑖᙳᕆᐊᖅᑕᐅᕙᒡᓗᑎᒃ, ᓇᓗᓇᐃᒃᑯᑎᐅᓂᐊᕐᒪᑕ 

ᐊᑐᖅᑕᐅᔭᕆᐊᓕᖕᓂᒃ ᐊᒃᑐᐅᔪᓂᒃ 

ᐊᑐᒃᑲᓐᓂᕈᓐᓇᖅᑐᓕᕆᓂᕐᑯᑦ ᐊᐅᓚᑦᑎᓂᕐᒥᒃ 

ᐃᖃᓗᓕᕆᓂᕐᒥᒃ. ᓴᖅᑭᑉᐹᓪᓕᖅᑎᑦᑎᓗᑎᒃ 

ᒪᓕᒋᐊᖃᕐᓂᕐᒥᒃ ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ 

ᑲᒪᒋᔭᖃᕐᓂᕐᒥᒃ ᑲᑐᔾᔨᓂᒃᑯᑦ. ᐱᓕᕆᖃᑎᖃᕐᐸᒡᓗᑎᒃ 

ᓄᓇᓕᖕᓂᑦ ᐊᒻᒪ ᑎᐅᕆᑑᕆᓄᑦ ᐆᒪᔪᕐᓂᐊᖅᑎᓂᒃ.  

 ᓴᖅᑭᑉᐹᓪᓕᖅᑎᑦᑎᓗᑎᒃ ᒪᓕᒋᐊᖃᕐᓂᕐᒥᒃ ᒪᐅᓇ 

ᖃᐅᔨᓴᖅᐸᓪᓕᐊᖃᑦᑕᕐᓂᒃᑯᑦ ᐊᒻᒪ ᖃᐅᔨᓴᕐᓂᕐᒧᑦ 

ᐱᓕᕆᓂᒃᑯᑦ, ᐊᒻᒪᓗ ᓄᓇᓕᖕᓂ 

ᖃᐅᔨᒪᔭᐅᑎᓐᓂᕐᓴᐅᓗᒋᑦ. 

 

6. ᐊᑐᐃᓐᓇᖃᕐᓂᖅ ᐊᒻᒪ ᐱᔭᐅᔪᓐᓇᖅᑐᓕᕆᓂᖅ 

 

ᑮᓇᐅᔭᓕᐅᕋᓱᖕᓂᕐᒧᑦ ᖃᔅᓯᐅᓇᔭᕐᓂᖏᑦ ᐱᔭᐅᔪᓐᓇᖅᑐᑦ ᐋᖅᑭᒃᑕᐅᕙᒃᑐᑦ ᐊᑐᓂ ᐃᖃᓗᒐᓱᒡᕕᐅᔪᓂᒃ, ᓇᓗᓇᐃᖅᑕᐅᓯᒪᓂᖓᒍᑦ 

ᐃᓚᖓ V ᐅᕙᓂ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᐱᖁᔭᓂᒃ. ᑕᒪᕐᒥᒃ ᐃᒪᐃᑦ ᐃᖃᓗᖃᑦᑎᐊᕐᑐᑦ; ᐃᒪᓐᓇᖃᐃ, ᑕᒪᕐᒥᒃ 

ᐃᖃᓗᒐᓱᒃᑎᐅᔪᑦ ᓚᐃᓴᓐᓯᖃᕐᑐᑦ ᓂᐅᕕᐊᒃᓴᐅᓂᐊᕐᑐᓄᑦ ᐃᖃᓗᒐᓱᒡᕕᒋᔪᓐᓇᖅᑕᖏᓐᓂᒃ ᐱᑎᑕᐅᕙᖕᒪᑕ ᑕᒪᒃᑯᐊᓗ ᑲᑎᖢᑎᒃ 

ᐃᖃᓗᒃᑕᐅᔪᓐᓇᖅᑐᓄᑦ ᐃᓚᐅᑎᑕᐅᓪᓗᑎᒃ ᐱᔭᐅᕙᓪᓕᐊᔪᓂᒃ ᑕᕝᕙᙵᑦ ᐃᖃᓗᒐᓱᒡᕕᐅᔪᒥ. ᐱᑕᖃᙱᑦᑐᖅ ᐊᑕᐅᓯᑐᐊᕐᒥ 

ᑐᓂᓯᓯᒪᓂᕐᒥᒃ ᐊᒃᑐᐊᔪᓂᒃ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᕐᒥ. ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᖅ ᒪᑐᐃᖅᑕᐅᕙᒃᑐᖅ 

ᐊᕐᕌᒍᑕᒫᑦ ᐅᕘᓇ ᓇᓗᓇᐃᔭᕐᓯᒪᔪᒃᑯᑦ ᐊᑐᖁᔭᐅᔪᒥᑦ (Variation Order), ᐊᒻᒪᓗ ᒪᑐᔭᐅᕙᒃᖢᓂ ᒪᐅᓇ ᖃᐅᔨᑎᑦᑎᒍᑎ ᒪᑐᓂᕐᒧᑦ 

(Notice of Closure) ᐃᖃᓗᒃᑕᐅᔪᓐᓇᖅᑐᑦ ᑎᑭᑕᐅᔭᕌᖓᑦ. ᑮᓇᐅᔭᓕᐅᕐᓂᕐᒧᑦ ᐃᖃᓗᒍᓐᓇᐅᑏᑦ ᓚᐃᓴᓐᓰᑦ ᑐᓂᔭᐅᕙᒃᑐᑦ 

ᐃᖃᓗᒐᓱᒃᑎᓄᑦ ᐅᕘᓈᖓᔪᒥᒃ ᐃᓚᖓ 7 ᐅᕙᓂ ᐃᖃᓗᓕᕆᓂᕐᒧᑦ ᒪᓕᒐᖅᒥᑦ.  

 

ᐃᓚᓯᒋᐊᓚᐅᕐᑎᓪᓗᒋᑦ ᓛᒃᓚᓐ ᑰᖕᒥᑦ (ᐸᐃᕋᓐ ᐸᐃ) 2018-ᒥᑦ, ᐅᑯᐊ ᐱᔭᐅᔪᓐᓇᕐᓂᖏᑦ ᐅᓄᕈᓐᓃᖅᐹᓪᓕᓚᐅᕐᑐᑦ ᐅᕙᓂ ᐃᖃᓗᒃ 

ᐊᒻᒪ ᔭᐃᑯ ᑰᖕᓂᑦ ᐃᓱᒪᒋᔭᐅᓂᖓᓄᑦ ᐃᖃᓗᒃᑕᐅᔪᑦ ᐅᓄᕐᓂᐊᕋᓱᒋᔭᐅᓪᓗᑎᒃ ᐅᕙᙵᑦ ᐹᓕᒃ ᑰᒃᒥᑦ (Lauchlan ᑰᒃ). ᐅᑯᐊ 

ᐃᓚᖏᓐᓂᒃ ᐅᓄᕈᓐᓃᖅᑎᑦᑎᒍᑎᑦ ᐱᔭᐅᔪᓐᓇᕐᑐᑦ ᐊᔾᔨᒌᙱᑐᐃᓐᓇᕆᐊᓖᑦ ᐊᕐᕌᒍᙳᕌᖓᑦ ᒪᓕᒃᖢᑎᒃ ᐃᖃᓗᓕᕆᕝᕕᐅᔪᑦ 

ᐱᓕᕆᐊᒃᓴᖃᓕᕐᓂᖏᓐᓄᑦ ᑕᒪᐃᓐᓄᑦ ᐱᔭᐅᔪᓐᓇᕐᑐᓂᒃ ᐊᒻᒪᓗ ᐃᓂᒃᓴᖅᑕᖃᙱᖢᓂᒃ ᐅᓄᒃᑲᓐᓂᕐᑐᓂᒃ ᐃᖃᓗᖕᓄᑦ 

ᐃᓂᒋᔭᐅᓇᔭᕐᑐᓂᒃ. ᐅᓄᕈᓐᓃᕐᐹᓪᓕᕐᓂᐅᔪᖅ ᐱᔭᐅᔪᓐᓇᖅᑐᑦ ᐊᑐᖅᑕᐅᓗᐊᖅᐸᒃᑐᑦ ᐅᑭᐅᒃᓵᒃᑯᑦ ᐃᖃᓗᒐᓱᖕᓇᐅᑎᓪᓗᒍ, 

ᐱᐅᓯᕚᓪᓕᕈᑎᐅᓪᓗᓂ ᓇᓕᒧᒌᒃᑎᑦᑎᕚᓪᓕᕐᓂᕐᒥᒃ ᐅᐱᕐᖔᒃᑯᑦ-ᐅᑭᐊᒃᓵᒃᑯᑦ ᐃᖃᓗᒃᑕᐅᔪᓐᓇᖅᑐᓂᒃ, ᐊᒻᒪᓗ ᐊᑭᓖᒋᐊᖃᕐᓂᕐᒧᑦ 

ᓈᒻᒪᖕᓂᕐᓴᐅᓪᓗᓂ ᐃᖃᓗᒐᓱᒃᑎᐅᔪᑦ ᐊᒻᒪ ᖃᖓᑕᓲᑦ ᐃᒫᒃᑰᕈᓐᓇᖅᑐᑦ ᔭᐃᑯᒥ ᐊᐅᓪᓚᖅᓵᓕᓂᕐᓴᐅᔪᓐᓇᕐᓗᑎᒃ, ᓯᑯᓗ ᓯᓚᓗ 

ᓈᒻᒪᙱᓗᐊᓕᓚᐅᙱᓐᓂᖏᓐᓂᒃ ᓯᑎᐱᕆᒥᑦ. 

 

ᓇᓗᓇᐃᒃᑯᑎ 1 ᓴᖅᑭᔮᖅᑎᑦᑎᔪᖅ ᒫᓐᓇ ᐃᖃᓗᒃᑕᐅᔪᓐᓇᖅᑐᓂᒃ ᑕᒪᐃᓐᓂ ᐅᒪᖏᓐᓂᖏᑦᑎᒍ ᑭᓗᒍᕌᒻᑯᑦ (ᓈᒻᒪᓛᖑᔪᖅ ᐱᓕᕆᐊᒧᑦ 

ᐊᒻᒪ ᐆᒃᑐᕋᐃᓂᕐᒧᑦ ᐅᓄᕐᓂᖏᓐᓂᒃ ᐱᔭᐅᔪᓐᓇᖅᑐᓂᒃ, ᐋᖅᑭᒃᑕᐅᓯᒪᓂᖓᒍᑦ ᐃᓚᖓ V) ᐊᒻᒪᓗ ᐊᕿᐊᕈᑲᙱᖢᑎᒃ 

ᐅᖁᒪᐃᓐᓂᖏᑦᑐᒍᑦ (ᐱᓕᕆᐊᒧᑦ ᐊᒻᒪ ᐆᒃᑐᕋᐃᓂᕐᒧᑦ ᐊᑐᖅᑕᐅᔪᓂᒃ ᐃᖃᓗᒃᑕᐅᕙᓪᓕᐊᔪᓄᑦ ᑎᑎᕋᐅᓯᐅᕙᓪᓕᐊᓯᒪᔪᓂᒃ) 

 
ᓇᓗᓇᐃᒃᑯᑎ 1. ᐱᔭᐅᔪᓐᓇᖅᑐᑦ ᒪᓕᒐᖅᑎᒍᑦ ᐅᓄᕐᓂᖏᑦ ᐃᖃᓗᒃᑑᑦᑎᐊᕐᒥ ᐃᖃᓗᖕᓂ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᓕᕆᔨᓄᑦ. 

  
ᐱᔭᐅᔪᓐᓇᕐᑐᑦ 

ᒪᓕᒐᖅᑎᒍᑦ 

ᐋᖅᑭᒋᐊᕈᑎᑦ 

ᐱᔭᐅᔪᓐᓇᕐᑐᑦ 

ᒪᓕᒐᖅᑎᒍᑦ 

ᐃᓂᖓ 

(ᑭᓗᒍᕌᒻ, 

ᑕᒪᑭᕐᓗᒍ 

ᐅᖁᒪᐃᓐᓂᖓ) 

(ᐸᐅᓐᔅ, ᐃᕐᕋᕖᕐᓯᒪᔪᑦ 

ᐅᖁᒪᐃᓐᓂᖓ) 

ᐃᖃᓗᒃᑐᒃ (ᐃᑲᓗᒃ) ᑰᒃ 20,000 36,744 

ᕼᐊᓗᒃᕕᒃ (Thirty-Mile) ᑰᒃ  5,000 9,186 



ᔭᐃᑯ (Jayco) ᑰᒃ 17,000 31,232 

ᐸᓕᕐᔪᐊᒃ (Surrey) ᑰᒃ 9,100 16,718 

ᐹᓕᒃ (Lauchlan) ᑰᒃ 9,100 16,718 

ᑲᑎᓕᒫᖅᑐᒋᑦ 60,200 ᑭᓗᒍᕌᒻ 110,598 ᐸᐅᓐᔅ 

 

7. ᑲᒪᓂᕐᒧᑦ ᖃᐅᔨᓴᕈᑏᑦ 

 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᑦ ᓇᓗᓇᐃᕈᑎᐅᔪᑦ ᐊᐅᓚᑦᑎᒍᑎᓂᒃ ᐅᕝᕙᓘᓐᓃᑦ ᒪᓕᒐᕐᓂ ᐊᑐᖅᑕᐅᓕᕐᑐᓂᒃ ᐃᖃᓗᓕᕆᓂᕐᒧᑦ, 

ᐃᓚᖃᖅᖢᓂ ᐅᓄᕐᓂᖏᓐᓂᒃ ᓴᐳᑎᓯᒪᓂᖅ ᐊᒻᒪ ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᑐᖅᑐᒃᓴᓂᒃ. ᐊᐅᓚᑦᑎᓂᕐᒧᑦ 

ᖃᓄᐃᓕᐅᕈᑎᒃᓴᑦ ᐃᖃᓗᒃᑑᑦᑎᐊᕐᒥᒃ ᐃᖃᓗᓕᕆᓂᖅ ᑮᓇᐅᔭᓕᐅᕋᓱᖕᓂᕐᒧᑦ ᐃᓚᖃᖅᑐᑦ ᐊᐅᓚᑦᑎᒍᑎᓂᒃ ᐊᒃᑐᐊᔪᓂᒃ 

ᐱᔭᐅᔪᓐᓇᖅᑐᓂᒃ, ᐱᒋᐊᕐᕕᒃᓴᓂᒃ ᐊᒻᒪ ᖃᐅᔨᑎᑦᑎᒍᑎᓂᒃ ᒪᑐᓂᕐᒧᑦ ᐃᖃᓗᒐᓱᖕᓂᕐᒥᒃ; ᓚᐃᓴᓐᓯᓕᕆᓂᕐᒧᑦ 

ᖃᓄᐃᓕᐅᕈᑎᐅᔭᕆᐊᓕᖕᓂᒃ, ᐃᓚᖃᖅᖢᓂ ᐅᓂᒃᑳᓕᐅᕆᐊᖃᕐᓂᕐᒥᒃ ᐃᖃᓗᐃᑦ ᐊᓯᖏᓐᓂᒃ ᐱᔭᐅᕙᓪᓕᐊᔪᓂᒃ, 

ᐃᒋᑕᐅᑐᐃᓐᓇᖅᑐᓂᒃ, ᑕᕆᐅᒥᐅᑕᓄᑦ ᐊᒃᑐᐃᒍᑎᓂᒃ ᐊᒻᒪᓗ ᓇᓂᔭᐅᔪᑦ/ᐊᓯᐅᔨᔭᐅᔪᑦ ᐱᖁᑎᓕᕆᓂᕐᒧᑦ ᒪᐅᓇ ᐱᓕᕆᐊᖃᕐᓂᕐᒧᑦ 

ᑎᑎᕋᐅᓯᐅᕙᓪᓕᐅᔪᑎᒍᑦ. ᐅᑯᐊ ᖃᓄᐃᓕᐅᕈᑎᒃᓴᑦ ᒪᓕᒃᓯᒪᔪᑦ ᐆᒥᖓ ᐃᖃᓗᓕᕆᓂᕐᒧᑦ ᒪᓕᒐᖅᒥᑦ ᐊᒻᒪᓗ ᐱᖁᔭᖏᓐᓂᒃ, ᓄᓇᕗᒧᑦ 

ᐊᖏᕈᑎᓂᒃ (NA), ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐊᑐᐊᒐᖏᓐᓂᒃ, ᐊᒻᒪᓗ ᖃᓄᐃᓕᐅᕈᑎᒃᓴᓂᒃ 

ᐊᖏᖃᑎᒌᒍᑎᓂᒃ ᐅᑯᓇᙵᑦ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᑦ (IFMP) ᐱᓕᕆᖃᑎᒌᓄᑦ, 

ᐃᖃᔪᖅᑐᐃᓂᒃᑯᑦ ᐊᑐᒃᑲᓐᓂᕈᓐᓇᖅᑐᓕᕆᓂᕐᑯᑦ ᐃᖃᓗᓕᕆᓂᕐᒥ ᐊᐅᓚᑦᑎᓂᕐᒥᒃ. ᐊᒻᒪᓗ ᐃᓚᒃᑲᓐᖓᒍᑦ, ᖃᓄᐃᓕᐅᕈᑎᒃᓴᐃᑦ 

ᐃᑲᔪᖅᑕᐅᖕᒥᔪᑦ ᐱᓕᕆᖃᑎᒌᖕᓂᒃᑯᑦ ᑲᒪᒋᔭᖃᕐᓂᕐᒧᑦ ᐋᖅᑭᒃᑕᐅᓯᒪᔪᓂᒃ ᐊᒻᒪᓗ ᐱᐅᓛᒃᑯᑦ ᐱᓕᕆᔾᔪᓯᕐᓂᒃ ᐊᑐᖅᑕᐅᔪᓂᒃ 

ᐃᖃᓗᒃᑑᑦᑎᐊᒥᑦ ᐃᖃᓗᖕᓂ ᓂᐅᕕᐊᒃᓴᖃᕐᓂᕐᒧᑦ ᐃᖃᓗᓕᕆᔨᓄᑦ (ᑕᑯᓗᒍ ᐃᓚᖓ 8). ᐃᓚᒍᑕᖅ C ᐱᑕᖃᖅᑎᑦᑎᔪᖅ ᑕᒪᐃᓐᓂᑦ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᒫᓐᓇ ᐊᑐᖅᑕᐅᔪᓂᒃ. 

 

ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᖕᓂᕐᒥᒃ ᓚᐃᓴᓐᓰᑦ ᑐᓂᔭᐅᕙᒃᑐᑦ ᐊᕐᕌᒍᑕᒫᑦ ᒪᓕᒃᖢᑎᒃ ᐃᓚᖓ 7 ᐅᕙᓂ ᐃᖃᓗᓕᕆᓂᕐᒧᑦ 

ᒪᓕᒐᖅᒥᑦ. ᐃᖃᓗᒐᓱᒃᑏᑦ ᑮᓇᐅᔭᓕᐅᕐᓂᕐᒧᑦ ᑲᒪᒋᔭᖃᖅᑐᑦ ᐅᓂᒃᑳᓕᐅᖃᑦᑕᕐᓂᕐᒥᒃ ᐃᖃᓗᒃᑕᖏᓐᓂᒃ, ᒪᓕᒡᓗᑎᒃ ᐅᑯᓂᖓ 

ᐃᖃᓗᒐᓱᖕᓂᖅ (ᑕᒪᐃᑎᒍᑦ) ᐱᖁᔭᐃᑦ ᐊᒻᒪᓗ ᓄᓇᑦᓯᐊᕐᒥᑦ ᐃᖃᓗᒐᓱᖕᓂᕐᒧᑦ ᐱᖁᔭᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᓂᖏᑦᑎᒍ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐅᕙᓂ ᐸᕐᓇᐅᑎᒥᑦ. ᐆᒥᖓ ᖃᓄᐃᓕᐅᕈᑎᒥ ᐃᑲᔪᖅᑐᐃᓂᕐᒧᑦ, ᑮᓇᐅᔭᓕᐅᕋᓱᖕᓂᕐᒧᑦ 

ᑎᑎᕋᕐᕕᒃᓴᑦ ᐊᑐᐃᓐᓇᐅᔪᑦ ᐅᑯᓇᙵᑦ ᐃᖃᓗᒃᑑᑦᑎᐊᒥᑦ ᐊᖑᓇᓱᒃᑐᓕᕆᔨᒃᑯᓐᓂᒃ, ᓄᓇᕗᒥᑦ ᒐᕙᒪᒃᑯᑦ ᐆᒪᔪᕐᓂᐊᖅᑎᒃᑯᑦ 

ᑎᑎᕋᕐᕕᖓᓂᒃ, ᐅᕝᕙᓘᓐᓃᑦ ᕿᑎᕐᒥᐅᑦ ᓂᖀᑦ ᓕᒥᑎᑦᑯᑦ ᐱᖁᑎᖃᕐᓂᕐᒧᑦ ᓚᐃᓴᓐᓯᒧᑦ ᒪᓕᒋᐊᓕᖕᒥᑦ ᑮᓇᐅᔭᓕᐅᕐᓂᕐᒧᑦ 

ᐃᖃᓗᒐᓱᒃᐸᒃᑐᓄᑦ ᐊᑐᕆᐊᖃᕐᒪᑕ ᑎᑎᕋᖅᐸᓪᓕᐊᕝᕕᒃᒥᑦ ᑎᑎᕋᐅᓯᖃᕆᐊᖃᕐᓂᖏᓐᓂᒃ ᐃᖃᓗᒃᑕᐅᕙᓪᓕᐊᔪᓂᒃ, 

ᐃᖃᓗᒐᓱᖕᓂᖏᑦᑕ ᒥᒃᓵᓄᑦ, ᐃᖃᓗᐃᑦ ᐃᒋᑕᐅᔭᕆᐊᖃᖅᑐᕕᓃᑦ ᐱᔭᐅᓯᒪᔪᓪᓘᓐᓃᑦ ᓂᕆᔭᐅᓂᐊᕐᒪᑕ, ᐃᖃᓗᒐᓱᒍᓐᓇᐅᑎ 

ᐊᑐᖅᑕᐅᔪᑦ ᐅᓂᒃᑲᐅᓯᐅᓂᖏᑦ, ᑕᕆᐅᕐᒥᐅᑕᑦ ᑎᖕᒥᐊᑦ ᐊᒻᒪᓗ ᐊᓯᖏᓐᓂᒃ ᑕᕆᐅᕐᒥᐅᑕᓂᒃ ᐆᒪᔪᓂᒃ ᖃᓄᐃᒍᑎᐅᔪᑦ, ᐊᒻᒪᓗ 

ᐊᓯᓕᒫᖏᑦ ᐃᖃᓗᐃᑦ ᐱᔭᐅᔪᑦ ᐱᔭᐅᓇᓱᖕᑎᑦᑐᑦ ᐃᖃᓗᒐᓱᖕᓂᕐᒥᑦ. ᑎᑎᕋᕐᕕᒃᓴᐃᑦ ᑐᓂᔭᐅᖃᑦᑕᖅᑐᑦ ᓄᓇᓕᖕᓂ ᐆᒪᔪᕐᓂᐊᖅᑎᒧᑦ 

ᐅᕝᕙᓘᓐᓃᑦ ᐃᖃᓗᓕᕆᕝᕕᒃᒧᑦ ᐊᒻᒪ ᐅᑎᖅᑎᑕᐅᕙᒃᖢᑎᒃ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) 

ᐃᖃᓗᒐᓱᖕᓇᖅ ᐃᓱᓕᑦᑕᕌᖓᑦ. ᐃᑲᔪᕐᓂᐊᕐᓗᓂ ᐊᑐᖅᑕᐅᕙᓪᓕᐊᔪᓂᒃ ᐃᖃᓗᒃᑕᐅᕙᓪᓕᐊᓂᕐᒧᑦ ᐅᓂᒃᑳᓕᐅᖃᑦᑕᕐᓂᖅ ᐊᒻᒪ 

ᐅᓄᕐᓂᖏᑦ ᐱᔭᐅᔪᓐᓇᖅᑐᑦ ᖃᐅᔨᓴᖅᐸᓪᓕᐊᓂᕐᒥᒃ, ᖃᐅᑕᒪᓐ ᐅᓂᒃᑲᐅᓯᓂᒃ ᐃᖃᓗᒃᑕᐅᕙᓪᓕᐊᔪᓂᒃ ᐃᖃᓗᒐᓱᒃᕕᐅᔪᒥᑦ 

ᓇᓕᐊᓐᓂ ᐱᔭᐅᓯᒪᕙᒃᑐᑦ ᕿᑎᕐᒥᐅᑦ ᓂᖀᑦ ᓕᒥᑎᑦᑯᓐᓂᒃ ᐊᒻᒪᓗ ᐅᓂᒃᑳᓕᐅᕈᑎᐅᕙᒃᖢᑎᒃ ᖃᐅᑕᒫᓐ ᐅᑯᓄᖓ ᐃᖃᓗᓕᕆᔨᒃᑯᑦ 

ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO). 

 

8. ᐱᓕᕆᖃᑎᒌᖕᓂᕐᒥ ᑲᒪᔨᐅᓂᕐᒧᑦ 

 

ᐅᑯᐊ ᑲᑎᑎᕆᓯᒪᔪᑦ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᐆᒧᖓ ᐃᖃᓗᒃᑑᑦᑎᐊᒥᑦ ᐃᖃᓗᖕᓂ ᑮᓇᐅᔭᓕᐅᕐᓂᕐᒧᑦ 

ᐃᖃᓗᓕᕆᕝᕕᒃᒥᑦ ᐱᒋᐊᖅᑕᐅᓚᐅᕐᓯᒪᔪᖅ ᐊᒻᒪ ᐋᖅᑭᒃᓱᖅᑕᐅᓪᓗᓂ ᐅᑯᓇᙵᑦ ᐃᖃᓗᒃᑑᑦᑎᐊᒥᑦ ᐃᖃᓗᖕᓂ ᐱᓕᕆᐊᖃᖅᑐᓂᒃ 

2010-ᖑᑎᓪᓗᒍ. ᐃᓚᐅᔪᑦ ᐅᑯᓄᖓ ᐱᓕᕆᐊᖃᖅᑐᓂᒃ ᐅᑯᓇᙶᖅᑐᑦ ᑭᒡᒐᖅᑐᐃᔨᓂᒃ ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑐᓕᕆᔨᒃᑯᓐᓂᒃ 

(ᐃᒃᓯᕙᐅᑕᐅᖃᑕᐅᔪᖅ), ᕿᑎᕐᒥᐅᑦ ᓂᖀᑦ ᓕᒥᑎᑦ, ᐃᖃᓗᒐᓱᒃᐸᒃᑐᑦ ᑮᓇᐅᔭᓕᐅᕋᓱᖕᓂᕐᒧᑦ, ᓄᓇᓕᖕᓂᑦ ᐃᓐᓇᑐᖃᐃᑦ, 

ᐊᕙᑎᓕᕆᔨᒃᑯᑦ – ᐃᖃᓗᓕᕆᓂᕐᒧᑦ ᐊᒻᒪ ᓇᑦᑎᕐᓄᑦ ᐱᓕᕆᔪᑦ, ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO). 

ᐃᓅᓱᒃᑐᑦ ᓄᓇᓕᖕᓂ ᐃᓕᓐᓂᐊᕐᕕᐊᓗᖕᒥ ᐃᓚᐅᑎᑕᐅᕙᒃᑐᑦ ᐃᓚᒋᔭᐅᓗᑎᒃ ᑲᑎᒪᔨᐅᔪᓂᒃ ᐱᓕᕆᖃᑎᒌᓄᑦ. ᑎᑎᖃᑦ 



ᐃᑲᔪᖅᑐᐃᓯᒪᔪᑦ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐱᔭᐅᓚᐅᕐᓯᒪᔪᑦ ᐱᓕᕆᖃᑎᒌᓄᑦ 2011-ᖑᑎᓪᓗᒍ 

ᐃᑲᔪᖅᑐᐃᓂᕋᕐᓯᒪᓪᓗᑎᒃ ᐱᓇᓱᐊᕆᔭᐅᔪᒥᒃ ᐅᑯᐊ ᐱᓕᕆᖃᑎᒌᖑᔪᑦ ᐊᒻᒪᓗ ᐱᕙᓪᓕᐊᓂᕆᔭᐅᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ. 

 

ᐱᐅᓂᕐᐹᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑐᑦ, ᐱᒋᐊᖅᑎᑕᐅᓯᒪᔪᑦ ᐊᐅᓚᑦᑎᖃᑎᒌᓄᑦ ᑲᑐᔾᔨᖃᑎᒌᓂᒃ ᐅᑯᑎᒎᓇᖅ ᑲᑎᑎᕆᓯᒪᔪ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) ᐱᓕᕆᖃᑎᒌᓄᑦ ᐊᒻᒪᓗ ᐃᓚᐅᑎᑕᐅᓪᓗᑎᒃ ᐅᕙᓂ ᑲᑎᑎᕆᓯᒪᔪ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP). ᐃᑲᔪᖅᑐᐃᓂᕐᒧᑦ ᐊᑯᓂᐊᓗᒃ ᐋᓐᓂᐊᖃᖅᑎᑦᑎᑦᑕᐃᓕᓂᕐᒥᒃ ᐃᖃᓗᖕᓂ 

ᐊᒻᒪᓗ ᐊᑐᒃᑲᓐᓂᕈᓐᓇᖅᑐᓕᕆᓂᕐᒥᒃ ᐃᖃᓗᓕᕆᓂᕐᒥ, ᐱᒻᒪᕆᐊᓘᕗᖅ ᐱᑕᖃᕈᓐᓃᖅᐹᓪᓕᖅᑎᑦᑎᓂᕐᒥᒃ ᒪᓐᓂᓕᐅᕐᑎᓪᓗᒋᑦ 

ᐊᒃᑐᐃᒍᑎᐅᔪᓐᓇᕋᔭᕐᑐᓂᒃ. ᑕᒪᒃᑯᐊ ᒪᓐᓂᓕᐅᕐᐸᓪᓕᐊᔪᑦ ᐱᔭᐅᒍᑎᒃ ᒪᑦᑎᑕᐅᑎᓄᑦ ᐃᖃᓗᒐᓱᖕᓂᒃᑯᑦ, ᐊᒻᒪᓗ ᐆᒪᓗᑎᒃ, ᑕᐃᒪᓕ 

ᑕᒪᕐᒥᒃ ᒪᓐᓂᓕᐅᕐᐸᓪᓕᐊᔪᑦ ᐃᖃᓗᐃᑦ ᐅᑎᖅᑎᑕᐅᔭᕆᐊᖃᖅᑐᑦ ᐱᔭᐅᕝᕕᒋᔭᖏᓐᓂᒃ, ᑖᒃᑯᐊ ᖃᓄᐃᑕᐅᑦᑕᐃᓕᒪᓗᑎᒡᓗ 

ᐅᑎᕐᑎᑕᐅᕙᓪᓕᐊᑎᓪᓗᒋᑦ. ᑎᓂᙵᓂᕐᒥ ᐃᖃᓗᒐᓱᖕᓂᒥ, ᑕᒪᕐᒥᒃ ᒪᓐᓂᓕᐅᕐᐸᓪᓕᐊᔪᑦ ᐃᖃᓗᐃᑦ ᐅᑎᖅᑎᑕᐅᔭᕆᐊᖃᖅᑐᑦ 

ᖃᓄᐃᑕᐅᑦᑕᐃᓕᒪᓗᑎᒃ. ᐱᐅᓂᕐᐹᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᑏᑦ ᒫᓐᓇ ᐊᑐᖅᑕᐅᔪᑦ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᓕᕆᓂᕐᒥᑦ. 

ᑎᓂᙵᓂᕐᒥ ᐃᖃᓗᒐᓱᖕᓂᖅ ᓂᕈᐊᕆᔭᐅᓂᕐᓴᐅᕙᒃᑐᖅ ᓂᕆᔭᒃᓴᐅᓂᐊᕐᑐᓂᒃ ᐊᒻᒪ ᑮᓇᐅᔭᓕᐅᕈᑎᒃᓴᓄᑦ ᐅᕙᓂ ᔭᐃᑯ ᑰᒃᒥᑦ. 

ᐊᑐᖃᑦᑕᕐᓂᖅ ᑎᓂᙵᓂᕐᒥ ᐃᖃᓗᒐᓱᖕᓂᖅ ᐃᖃᓗᖕᓄᑦ ᐊᒃᓱᕈᓐᓇᙱᓐᓂᕐᓴᐅᔪᖅ ᐊᒻᒪᓗ ᐃᖃᓗᒃᑕᐅᔪᒃᓴᓂᒃ 

ᐱᑲᐅᕐᑐᕐᓇᕐᓂᕐᓴᐅᓪᓗᓂ, ᐊᓯᖏᓐᓂᒃ ᐃᖃᓗᖕᓂ ᐱᓐᓇᙱᓐᓂᕐᓴᐅᓪᓗᓂ ᐊᒻᒪ ᓂᕐᔪᑎᓄᑦ ᑲᒪᒋᔭᐅᓐᓇᙱᓐᓂᕐᓴᐅᓪᓗᓂ ᐊᒻᒪᓗ 

ᐃᖃᓗᒐᓲᑎᓂᒃ ᐊᓯᐅᔨᓐᓇᙱᓐᓂᕐᓴᐅᓪᓗᓂ. 

 

ᐊᕐᕌᒍᓂ ᑕᓪᓕᒪᓂᒃ (5) ᕿᒥᕐᕈᓂᖅ ᐅᑯᓂᖓ ᑲᑎᑎᕆᓯᒪᔪ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP) 

ᐱᓕᕆᓂᐅᓚᐅᕐᓯᒪᔪᖅ 2019/2020-ᒥᑦ ᐊᒻᒪ ᐋᖅᑭᒍᑎᐅᓪᓗᓂ ᖃᓄᐃᓕᐅᕈᓯᕐᓂ ᐆᒥᖓ ᓄᑖᙳᕆᐊᕈᑎᒥ ᑲᑎᑎᕆᓯᒪᔪ 

ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᓂᒃ (IFMP). 

 

9. ᒪᓕᒋᐊᖃᕐᓂᕐᒧᑦ ᐸᕐᓇᐅᑎ 

 

ᐅᑯᐊ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᓴᐳᔾᔨᓯᒪᓂᕐᒧᑦ ᐊᒻᒪ ᖃᓄᐃᑎᑦᑎᑦᑕᐃᓕᓂᕐᒧᑦ ᐱᓕᕆᐊᒃᓴᖓ 

ᓴᖅᑭᑎᑦᑎᓯᒪᔪᖅ ᒪᓕᒋᐊᖃᕐᓂᕐᒥᒃ ᒪᓕᒐᕐᓂᒃ, ᐱᖁᔭᓂᒃ ᐊᒻᒪᓗ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐊᑐᓕᖅᑎᑕᐅᔪᓂᒃ 

ᐊᓯᐅᑎᑦᑎᑦᑕᐅᓕᓂᕐᒧᑦ ᐊᒻᒪ ᐊᑐᒃᑲᓐᓂᕈᓐᓇᖅᑐᓕᕆᓂᕐᒧᑦ ᑲᓇᑕᐅᒃ ᐃᒪᕐᒥᐅᑕᖏᓐᓂᒃ ᐊᑐᖅᑕᐅᕙᒃᑐᓂᒃ. ᐃᖃᓗᓕᕆᔨᒃᑯᑦ ᐊᒻᒪ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᖃᓗᓕᕆᓂᕐᒧᑦ ᐱᓕᕆᔨᖏ ᑲᒪᒋᔭᖃᕐᑐᑦ ᒪᓕᒋᐊᖃᕐᓂᕐᒥᒃ ᐱᓕᕆᐊᖃᕐᓂᕐᒥᒃ ᐊᒃᑐᐊᔪᓂᒃ 

ᐃᖃᓗᒃᑑᑦᑎᐊᒥᑦ ᐃᖃᓗᖕᓂ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᓕᕆᓂᕐᒧᑦ. ᐃᖃᓗᓕᕆᓂᕐᒧᑦ ᐱᓕᕆᔨᐅᔪᑦ ᖃᐅᔨᓴᖃᑦᑕᕆᐊᖃᕐᑐᑦ, 

ᐊᒻᒪᓗ ᐃᑲᔪᖅᐅᓯᒪᓪᓗᑎᒃ ᐊᕕᒃᑐᕐᓯᒪᓂᒃᑯᑦ ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᖅᑲᓇᐃᔭᖅᑎᓂᒃ 

ᐃᑲᔪᖅᐸᒃᖢᑎᒃ ᖃᐅᔨᓴᖅᐸᓪᓕᐊᓂᕐᒧᑦ ᐅᓂᒃᑲᐅᓯᐅᕐᐸᖕᓂᕐᒥᒃ, ᐃᓕᓐᓂᐊᕐᓂᕐᒥᒃ ᐊᒻᒪᓗ ᑲᑐᔾᔨᓂᒃᑯᑦ ᑲᒪᔨᐅᓂᕐᒥᒃ.  

 

ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᖃᓗᓕᕆᓂᕐᒧᑦ ᐱᓕᕆᔨᖏ ᐃᓚᐅᕙᒃᑐᑦ ᐃᖃᓗᓕᕆᓂᕐᒥᒃ 

ᕿᒥᕐᕈᓂᕐᒧᑦ ᑲᑎᒪᔪᓂᒃ ᒪᑯᐊ ᒪᓕᒋᐊᖃᕐᓂᖅ ᐅᖃᐅᓯᐅᓂᐊᕌᖓᑦ ᐊᒻᒪᓗ ᐃᓱᒪᓕᐅᕆᔾᔪᑎᓂᒃ ᖃᐅᔨᔪᒪᑎᓪᓗᒋᑦ ᐋᖅᑭᒋᐊᕈᑎᒃᓴᓂᒃ. 

ᐊᒻᒪᓗ, ᑲᑎᒪᓂᐅᔪᑦ ᒪᑯᓂᖓ ᐱᐊᓂᒃᓯᒪᙱᓐᓂᑯᓂᒃ ᐱᓕᕆᐊᒃᓴᐅᕙᒃᑐᓂᒃ ᐃᖃᓗᓕᕆᓐᓇᐅᑎᓪᓗᒍ. ᐃᖃᓗᓕᕆᓂᕐᒧᑦ ᐱᓕᕆᔨᐅᔪᑦ 

ᐅᖃᐅᓯᖃᖃᑦᑕᖅᑐᑦ ᐃᖃᓗᓕᕆᔨᒃᑯᑦ ᐊᓯᐅᑎᑦᑎᑦᑕᐃᓕᓂᕐᒧᑦ ᐊᒻᒪ ᐱᓕᕆᖃᑎᒌᖕᓂᒃᑯᑦ ᑲᒪᔨᐅᓂᕐᒥᒃ ᐃᖃᓗᒃᑑᑦᑎᐊᓃᑎᓪᓗᒍ 

ᐊᒻᒪ ᐅᖃᖃᑎᖃᖅᖢᓂ ᓄᓇᓕᖕᓂ ᑕᒪᑐᒥᖓ ᐱᓕᕆᐊᖃᖅᐸᒃᑐᓂᒃ, ᐃᖃᓗᒐᓱᒃᑎᓂᒃ ᐊᒻᒪ ᐃᖃᓗᓕᕆᕝᕕᖕᓂ. 

 

 

10. ᑲᑎᑎᕆᓯᒪᔪ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᑦ (IFMP) ᖃᓄᐃᓕᐅᕈᓯᐊᓂᒃ ᕿᒥᕐᕈᓂᖅ 

 

ᑲᑎᑎᕆᓯᒪᔪ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᐋᖅᑭᒃᓱᖅᑕᐅᓚᐅᕐᓯᒪᔪᖅ ᐅᖃᖃᑎᒌᖃᑦᑕᕐᓂᒃᑯᑦ ᐅᑯᓂᖓ 

ᐊᑐᑲᓐᓂᕈᓐᓇᕐᑐᒃᑯᑦ ᐊᑐᖅᐸᒃᑐᓂᒃ, ᐊᐅᓚᑦᑎᔨᐅᖃᑕᐅᔪᓂᒃ ᑲᑐᔾᔨᖃᑎᒌᓂᒃ, ᐊᒻᒪᓗ ᑎᒍᒥᐊᕐᑎᓂᒃ.  

 

ᑮᓇᐅᔭᓕᐅᕋᓱᖕᓂᒃᑯᑦ ᐃᖃᓗᒃᑕᐅᕙᓪᓕᐊᔪᑦ ᐃᖃᓗᒃᑑᑦᑎᐊᑉ ᒥᒃᓵᓂᒃ ᑲᔪᓯᒍᑎᐅᓂᐊᕐᑐᑦ ᖃᐅᔨᓴᖅᑕᐅᕙᓪᓕᐊᕙᒡᓗᑎᒃ ᒪᐅᓇ 

ᑲᑐᑎᓂᒃᑯᑦ ᑲᒪᒋᔭᖃᕐᓂᒃᑯᑦ ᐅᑯᐊᓗ ᐊᑐᖃᑦᑕᖅᑐᓂᒃ, ᐊᒻᒪᓗ ᐊᕐᕌᒍᒥ ᐃᖃᓗᖃᖃᑦᑕᕐᓂᕐᒧᑦ ᖃᐅᔨᓴᕈᑎᓂᒃ ᑕᒪᒃᑯᐊᓗ 

ᖃᐅᔨᓴᖅᑐᓕᕆᓂᒃᑯᑦ ᖃᐅᔨᒍᑎᐅᓇᔭᕐᒪᑕ. ᖃᐅᔨᓴᖅᐸᓪᓕᐊᓂᖅ ᐃᖃᓗᓕᕆᓂᕐᒥᒃ ᑲᔪᓯᑦᑎᐊᕈᓐᓇᕐᑐᖅ ᐱᓕᕆᔾᔪᑎᖃᐅᕐᓗᓂ 



ᐃᓚᖃᖅᑐᓂᒃ ᖃᐅᑕᒫᓐ ᐃᖃᓗᒃᑕᐅᕙᓪᓕᐊᔪᓂᒃ ᐅᓂᒃᑲᐅᓯᐅᖃᑦᑕᕐᓂᒃᑯᑦ, ᐱᔭᐅᔭᕆᐊᓕᖕᓂ ᖃᐅᔨᓴᖃᑦᑕᕐᓂᕐᒥᒃ, 

ᐃᖃᓗᓕᕆᔨᒃᑯᓐᓂ ᖃᐅᔨᓴᖅᑕᐅᔪᒃᓴᓕᕆᓂᖅ, ᑎᑎᕋᕐᕕᒃᓴᓂᒃ ᐊᒻᒪ ᖃᐅᔨᓴᖃᑦᑕᕐᓂᕐᒥᒃ. 

 

ᐃᖃᓗᒐᓱᖕᓂᐅᑉ ᓯᕗᓂᐊᒍᑦ ᕿᒥᕐᕈᐊᖅᑕᐅᓯᒪᔪᑦ ᐱᓕᕆᐊᖑᖃᑦᑕᕐᓂᐊᕐᑐᑦ ᐅᑯᐊ ᐃᓚᐅᓗᑎᒃ ᑎᒍᒥᐊᕐᑎᐅᔪᑦ ᐊᒻᒪᓗ 

ᑲᑎᑎᕆᓯᒪᔪ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎ (IFMP) ᐱᓕᕆᖃᑎᒌᓄᑦ. ᐱᓕᕆᕙᓪᓕᐊᓂᕐᒧᑦ ᖃᓄᐃᑉᐸᓪᓕᐊᓂᖅ 

ᓇᐃᓈᕐᓯᒪᔪᒃᑯᑦ ᐊᑐᖅᑕᐅᔪᒃᓴᓂᒃ ᐊᒻᒪ ᐊᑐᕐᓂᒃᑯᑦ ᐊᑐᓕᖅᑎᑦᑎᓂᕐᒥᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᓇᓗᓇᐃᕐᑕᐅᓯᒪᔪᓂᒃ 

ᐅᕙᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᕿᒥᕐᕈᐊᖅᑕᐅᓂᐊᕐᑐᖅ. ᐃᓱᒪᓕᐅᕆᖃᑦᑕᕐᓂᖅ ᐱᐅᓯᕚᓪᓕᖅᑎᑦᑎᓂᕐᒥ ᐊᐅᓚᑦᑎᓂᕐᒥ ᐆᒥᖓ 

ᐃᖃᓗᒃᑑᑦᑎᐊᕐᒥᑦ ᐃᖃᓗᓂ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᓕᕆᓂᖅ ᐋᖅᑭᒃᑕᐅᓂᐊᕐᓗᓂ ᐊᑯᓂᕈᓗᒃ ᐱᓕᕆᐊᒃᓴᓄᑦ 

ᓇᓕᒧᒃᓯᐅᑎᓕᕈᓐᓇᕐᓗᓂ ᑲᒪᒋᔭᖃᐃᓐᓇᕐᓂᕐᒥᒃ ᐊᑐᒃᑲᓐᓂᕈᓐᓇᖅᑐᓕᕆᓂᒃᑯ ᐃᖃᓗᓕᕆᓂᕐᒥ. 

 
ᐊᔾᔨᙳᐊᖅ 1. ᓄᓇᙳᐊᖅ ᓄᓇᕗᑦ ᓄᓇᖏᓐᓂᒃ ᓴᖅᑭᔮᖅᖢᑎᒃ ᕿᒥᕐᒥᐅᑦ ᓄᓇᖓᑦ ᐊᒻᒪᓗ ᐃᖃᓗᒃᑑᑦᑎᐊᖅ. 



 
 

 

 

 

 

ᐊᔾᔨᙳᐊᖅ 2: ᐃᖃᓗᒃᑑᑦᑎᐊᑉ ᓄᓇᙳᐊᖓ ᓴᖅᑭᔮᖅᑎᑦᑎᓯᒪᔪᖅ ᒫᓐᓇ ᑮᓇᐅᔭᓕᐅᕋᓱᖕᓂᕐᒧᑦ ᐃᖃᓗᒐᓱᒡᕕᐅᖃᑦᑕᖅᑐᓂᒃ. 

 

 


